
Réamhrá 
 
Is mór an onóir dom Tuarascáil Bhliantúil 2022 de chuid Bhord Oideachais agus Oiliúna 
Mhaigh Eo, Shligigh agus Liatroma (BOOMSL) a chur i láthair.  Is deis í an tuarascáil seo aird a 
tharraingt ar an réimse cuimsitheach gníomhaíochtaí atá déanta ag scoileanna, ionaid agus 
seirbhísí BOOMSL le bliain anuas.  Tugtar breac-chuntas sa tuarascáil freisin ar an ngné 
ghaolmhar airgeadais agus corparáideach den obair a rinneadh i BOOMSL in 2022.   
 
Is mian liom an obair a rinneadh chun an tuarascáil bhliantúil seo a chur le chéile a mholadh 
agus gabhaim buíochas le comhaltaí uile Bhord BOOMSL mar aon leis an bhFoireann 
Bainistíochta Feidhmiúcháin agus le foireann uile na heagraíochta, a lean orthu ag tabhairt a 
gcuid ama go fial ar mhaithe le tacú chun earnáil oideachais agus oiliúna a chothú sa réigiún 
seo le linn 2022.  Níl aon amhras orm i bhfianaise an tiomantais atá léirithe ag gach duine a 
bhí bainteach le bliain anuas, ach go leanfaidh BOOMSL ar aghaidh ag freastal ar athruithe 
agus/nó ar dhúshlán nua a d’fhéadfadh teacht chun cinn agus muid ag iarraidh seirbhísí 
oiliúna agus oideachais ionchuimsitheacha, ardcháilíochta sofhreagracha agus nuálacha a 
sholáthar dár bpobal.  
 

   
Mary Bohan, Cathaoirleach 

 

 

Tá áthas ar Bhord Oideachais agus Oiliúna Mhaigh Eo, Shligigh agus Liatroma (BOOMSL) 
Tuarascáil Bhliantúil 2020 a chur i láthair an phobail.  Le linn 2022, lean BOOMSL ar aghaidh 
ag fás agus ag feabhsú.   Is mian liom aitheantas a thabhairt do gach duine i bpobal iomlán 
BOOMSL agus buíochas a ghabháil leo as a gcuid tacaíochta i rith na bliana.  Leis na hiarrachtaí 
agus an tiomantas a thug na baill foirne do BOOMSL, cinntíodh gur leanadh ar aghaidh agus 
gur forbraíodh ár seirbhísí i rith na bliana, rud a chabhraigh le rath leanúnach ár 
bhfoghlaimeoirí agus ár mac léinn i rith 2022. 

Sa tuarascáil seo tugtar deis machnamh a dhéanamh ar gach ní a baineadh amach in 2022 
agus muid ag stiúradh soláthar oideachais agus oiliúna sa réigiún trí chomhar agus 
chomhoibriú leis an tionscal agus fiontar áitiúil, pobail agus an iliomad páirtithe leasmhara 
atá againn. 

Tháinig forbairt shuntasach ar fheasacht an phobail ar BOOMSL sa réigiún le linn na bliana 
agus tá ár gcroíluachanna mar eagraíocht - Réamhghníomhaíocht, Gairmiúlacht, Comhoibriú 
agus Cáilíocht lárnach i gcónaí dár soláthar seirbhíse foghlaimeoirlárnach. 

Is mian liom aitheantas a thabhairt do thacaíocht ár gcuid maoinitheoirí uile, ár mBord agus 
ár bpáirtithe leasmhara uile agus táim ag tnúth le 2023 agus leis na blianta ina dhiaidh sin, 
agus le forbairt leanúnach BOOMSL. 

 

       Tom Grady, Príomhfheidhmeannach   

1. Bord Bhord Oideachais agus Oiliúna Mhaigh Eo, Shligigh agus Liatroma  
 
Bunaíodh Bord Oideachais agus Oiliúna Mhaigh Eo, Shligigh agus Liatroma (BOOMSL) faoin 
Acht um Boird Oideachais agus Oiliúna, 2013 (‘Acht 2013’) agus tá sé freagrach agus 
cuntasach as treorú agus rialú ceart a dhéanamh ar a chuid feidhmeanna i limistéar údarás 
áitiúil Mhaigh Eo, Shligigh agus Liatroma. 
 
Cloíonn  BOOMSL leis an gCód Cleachtais um Rialachas Bhoird Oideachais  agus Oiliúna, 
Ciorclán 0002/2019 na Roinne Oideachais agus Scileanna (“Cód Cleachtais 2019”).  Is é aidhm 
an chóid ná a chinntiú go gcuireann BOOMSL prionsabail an dea-rialachais agus na dea-
bhainistíochta i bhfeidhm. 
 
1.1  Feidhmeanna an Bhoird BOO: 

Is feidhmeanna forchoimeádta iad cinntí arna ndéanamh ag an mBord agus tá siad leagtha 
amach in Alt 12 (2) den Acht na mBord Oideachais agus Oiliúna, 2013 agus sa Chód Cleachtais, 
agus tá sceideal iomlán de na feidhmeanna sin leagtha amach in Aguisín A den Chód.  Meastar 
gur feidhmeanna feidhmiúcháin an Phríomhfheidhmeannaigh iad cinntí nach sonraítear sa 
Chód.  Tá an Bord sásta go dtarmligeann an Príomhfheidhmeannach feidhmeanna nuair is cuí 
agus i gcomhréir le hAcht na mBord Oideachais agus Oiliúna, 2013. 
 
1.2  Freagrachtaí an Bhoird: 

 
Tá an Bord freagrach as leabhair chuntais chuí a choinneáil ina nochtar le cruinneas réasúnta 
tráth ar bith staid airgeadais an Bhoird agus a chuireann ar a chumas a chinntiú go 
gcomhlíonann na Ráitis Airgeadais Alt 51 den Acht um Boird Oideachais agus Oiliúna 2013. Tá 
an Bord freagrach freisin as a sócmhainní a chosaint agus as bearta réasúnta a ghlacadh chun 
calaois agus mírialtachtaí eile a chosc agus a bhrath. Measann an Bord go gcuirtear ioncam 
agus caiteachas an Bhoird agus staid chúrsaí an Bhoird i láthair i gceart sna Ráitis Airgeadais 
Bliantúla 
 
Agus na cuntais sin á n-ullmhú, ceanglaítear ar an mBord: 
(a) na polasaithe cuntasaíochta caighdeánacha a chur i bhfeidhm chun ráitis airgeadais an 
BOO a ullmhú 
(b) na breithiúnais agus meastacháin a dhéanamh atá réasúnta agus stuama 
(c) aon imeachtaí ábhartha ó na beartais chaighdeánacha chuntasaíochta a nochtadh agus a 
mhíniú 
 
Le linn 2022, cheadaigh an Coimisiún na gníomhaireachtaí seo a leanas:  
 

• Glacadh leis an Tuarascáil Bhliantúil, 

• agus leis na Ráitis Airgeadais, 

• Glacadh leis an bPlean Seirbhíse, 

• Freastal údaraithe comhaltaí ar chomhdhálacha, 

• Faomhadh talamh nó leas a fháil, a shealbhú agus a dhiúscairt de réir rialacháin na 
Roinne Oideachais, 

• Cinntíodh gur coinníodh taifid chruinne ar chruinnithe agus ar chinntí. 

Cruinnithe Boird: 

Tháinig BOOMSL le chéile ocht n-uaire in 2022, i gcomhréir le hAlt 4.3 den Chód Cleachtais.  Mar thoradh ar Covid-19 agus de réir threoirlínte an 
Rialtais, reáchtáladh cruinnithe Boird go fíorúil i mí Feabhra, Lúnasa agus Nollaig in 2022. Tá liosta den Phríomh-Bhord mar aon le taifead tinrimh 
mar aon le gach Comhalta Boird leagtha amach thíos: 

Clár Tinrimh & Minicíocht Chruinnithe an Phríomh-Bhoird 
Coiste Ainm an 

Chomhalta 

Comhlacht 

Ainmniúcháin 

Dáta an 

Chruinnithe 

18.02.22 

Dáta an 

Chruinnithe 

22.03.22 

Dáta an 

Chruinnithe 

24.05.22 

Dáta an 

Chruinnithe 

14.06.22 

Dáta an 

Chruinnithe 

18.08.22 

Dáta an 

Chruinnithe 

20.09.22 

Dáta an 

Chruinnithe 

08.11.22 

Dáta an 

Chruinnithe 

15.12.2022 

Iomlán 
Líon na gCruinnithe ar 

Freastalaíodh orthu 

An Clr John Caulfield, 
Cathaoirleach  

Co. Co. Mhaigh 
Eo 

 X X X   X X 5/8 

An Clr Rosaleen 
O'Grady Cathaoirleach 
(go dtí deireadh 

Mheitheamh MF 22) 

Co. Co. Shligigh X X X X X X X X 8/8 

An Clr Mary Bohan 

Cathaoirleach  
(ó MF ‘22) 

Co. Co. Liatroma  X X X X X X X 7/8 

An Clr Seán Carey 
(Leaschathaoirleach ó 
MF ’22) 

Co. Co. Mhaigh 
Eo 

X X X X   X X X 7/8 

An Clr Tom Connolly Co Co. Mhaigh 
Eo 

X X X X X X X  7/8 

An Clr Christy Hyland Co. Mhaigh Eo  X  X X  X X 5/8 

An Clr Donna Sheridan Co. Co. Mhaigh 
Eo 

X   X  X X X 5/8 

An Clr Richard Finn Co. Co. Mhaigh 
Eo 

 X X X  X X X 6/8 

An Clr Arthur Gibbons  Co. Co. Shligigh X X  X X X X X 7/8 

An Clr Marie Casserly  Co. Co. Shligigh X   X     2/8 

An Clr Paddy O’Rourke Co. Co. Liatroma X X X X X X X X 8/8 

Clár Tinrimh & Minicíocht Chruinnithe an Phríomh-Bhoird 

Coiste Ainm an 

Chomhalta 

Comhlacht 

Ainmniúcháin 

Dáta an 

Chruinnithe 

18.02.22 

Dáta an 

Chruinnithe 

22.03.22 

Dáta an 

Chruinnithe 

24.05.22 

Dáta an 

Chruinnithe 

14.06.22 

Dáta an 

Chruinnithe 

18.08.22 

Dáta an 

Chruinnithe 

20.09.22 

Dáta an 

Chruinnithe 

08.11.22 

Dáta an 

Chruinnithe 

15.12.2022 

Iomlán 
Líon na gCruinnithe ar 

Freastalaíodh orthu 

An Clr Enda Stenson Co. Co. Liatroma X X X X X X X X 8/8 

Nicole McGowan Ionadaí Foirne 
BOOMSL 

X X X X X X X  7/8 

Pat Coffey Ionadaí Foirne 
BOOMSL 

X X  X X X X X 7/8 

Susan Finan (go dtí 
Márta ’22 ) 

Cumann 
Náisiúnta na 
dTuismitheoirí do 
Scoileanna BOO. 

X X       2/8 

John Moran (ó MF 
‘22) 

Cumann 
Náisiúnta na 
dTuismitheoirí do 
Scoileanna BOO. 

     X  X 2/8 

An Dr Jennifer Van 
Aswegen 

Cónaidhm 
Míchumais na 
hÉireann i 
gcomhar le 
AHEAD  

X      X X 3/8 

Pat Forde Obair d’Ógra 
Éireann  

X X X  X X  X 6/8 

Malachy Molloy Cumann na 
Scoileanna Pobail 
is Cuimsitheacha 

X X  X X X X X 7/8 

Seamus Kilgannon Cumann um 
Ardoideachas 
Teicniúil  

X  X X X X X X 7/8 

Pamela Ní Thaidhg Údarás na 
Gaeltachta 

X X X X X X X  8/8 

An Coiste Airgeadais  

Tháinig an Coiste Airgeadais le chéile ceithre huaire le linn 2022. De réir Alt 4.11 de Chód 
Cleachtais 2019, leagtar amach thíos liosta an Choiste Airgeadais, mar aon le taifead tinrimh 
gach Comhalta Boird: 
 

Clár Tinrimh & Minicíocht Chruinnithe an Choiste Airgeadais 
Coiste Ainm an 
Chomhalta 

Comhalta 
Inmheánach 
nó 
Seachtrach 

Dáta an 
Chruinnithe 
10/02/2022 

Dáta an 
Chruinnithe:  
 
21/03/2022 

Dáta an 
Chruinnithe: 
 
04/11/2022 

Dáta an 
Chruinnithe:  
 
13/12/2022 

Iomlán 
Líon na 

gCruinnithe ar 
freastalaíodh 
orthu in 2022 

An Clr Paddy 
Bourke 
(Cathaoirleach) 

Inmheánach X X X X 4/4 

Sean Duffy Seachtrach X X X X 4/4 

An Clr Mary 
Bohan 

Inmheánach  X   1/4 

An Clr Tom 
Connolly 

Inmheánach X X X  3/4 

John O’ Malley Seachtrach X X X X 4/4 

 

An Coiste Iniúchóireachta & Riosca   

Tháinig an Coiste Iniúchóireachta & Riosca le chéile cheithre huaire le linn 2022, i gcomhréir 
le hAlt 7.18 de Chód Cleachtais 2019.  Tá liosta an Choiste Iniúchta & Riosca, mar aon le taifead 
tinrimh gach Comhalta Boird, leagtha amach thíos: 
 
 

Clár Tinrimh & Minicíocht Chruinnithe an Choiste Iniúchóireachta & Riosca 

Coiste Ainm an 
Chomhalta 

Comhalta 
Inmheánach 
nó 
Seachtrach 

Dáta an 
Chruinnithe:  

 

11/03/2022 

Dáta an 
Chruinnithe: 

 

05/09/2022 

Dáta an 
Chruinnithe:  

 

24/10/2022 

Dáta an 
Chruinnithe:  

 

09/12/2022 

Iomlán 

Líon na 
gCruinnithe 

ar 
freastalaíodh 

orthu in 
2022 

Des Mahon 
(Cathaoirleach) 

Seachtrach X X X X 4/4 

Pearce 
O’Malley  

Seachtrach X X   2/4 

Lauri Quinn Seachtrach X  X X 3/4 

Seamus 
Kilgannon 

Inmheánach  X X X 3/4 

An Clr Christy 
Hyland 

Inmheánach  X  X 2/4 

Malachy 
Molloy 

Inmheánach X X X X 4/4 

2. Bainistíocht Riosca: 
 
Leanann  an  Bord  le  maoirseacht  ghníomhach  a  dhéanamh  ar  bhainistíocht  riosca  agus 
deimhníonn sé gur thug sé faoi mheasúnú ar na príomhrioscaí na bearta maolaithe gaolmhara 
agus go ndearna sé athbhreithniú ar éifeachtacht na mbeart seo in 2022. Déanann an Bord 
bainistíocht ar riosca don eagraíocht trí chlár bainistíochta riosca struchtúrtha. Cabhraíonn an 
Coiste Iniúchóireachta agus Riosca leis an mBord ó thaobh a fheidhme bainistíochta riosca. 
Braitheann an Bord freisin ar an Aonad Iniúchóireachta Inmheánaí agus a chuid tuarascálacha, 
ar iniúchadh bliantúil an Ard-Reachtaire Cuntas agus Ciste agus ar aon Iniúchadh seachtrach 
a dhéantar, ar nós iniúchadh an Ciste Sóisialta na hEorpa agus/nó iniúchadh na gCoimisinéirí 
Ioncaim.  Ina theannta sin, déantar athbhreithniú ar Rialuithe Inmheánacha a dhéantar ar 
bhonn bliantúil. 
 
Is mír bhuan í Bainistíocht Riosca ag gach cruinniú Boird agus áirítear an méid seo a leanas leis 
na nithe a bhreithnítear: 
 
• Tuarascálacha riosca ón mbainistíocht shinsearach lena n-áirítear an Príomhoifigeach Riosca 
• Tuarascálacha an Choiste Iniúchóireachta agus Riosca,  
• Athruithe ar rátálacha riosca,  
• Clár Iniúchta 
 
Áirítear mionsonraí de na príomhrioscaí agus bearta nó straitéisí maolaithe gaolmhara sa 
Ráiteas maidir le Rialú Inmheánach mar chuid de na ráitis airgeadais iniúchta a fhoilseofar 
laistigh de mhí amháin ón dáta a fhaightear iad ó Oifig an Ard-Reachtaire Cuntas agus Ciste 
agus mar aguisín le Tuarascáil Chuimsitheach an Chathaoirligh. 
 

2.1 Córas Rialuithe Inmheánacha: 

Deimhníonn  an  Bord  go  ndearnadh  athbhreithniú  ar  éifeachtacht  an  chórais  rialaithe 
inmheánaigh agus gur cuireadh an Ráiteas ar Rialú Inmheánach, a d’fhéadfadh athrú go dtí go 
gcríochnófar an t-iniúchadh seachtrach, san áireamh sna Ráitis Airgeadais Bhliantúla don 
bhliain dar críoch an 31 Nollaig 2022, a fhoilseofar laistigh de mhí amháin tar éis iad a fháil ó 
Oifig an Ard-Reachtaire Cuntas agus Ciste agus mar aguisín le Tuarascáil Chuimsitheach an 
Chathaoirligh a cuireadh faoi bhráid an Aire. 
 
2.2 Beartais agus Nósanna Imeachta Soláthair: 

Deimhníonn an Bord go bhfuil an eagraíocht ag cloí leis na gnéithe ábhartha den Chód 
Caiteachais Phoiblí agus le cur chun feidhme an Phlean Chorparáidigh um Sholáthar. 
 

2.3 Cánachas: 

Deimhníonn an Bord gur chloígh an BOO lena oibleagáidí faoin dlí cánach.   
 
2.4 Ráitis Airgeadais 2022: 

Tháinig Ráitis Airgeadais Bhliantúla BOOMSL don bhliain dar chríoch an 31 Nollaig 2022 faoi 
réir iniúchta ag Oifig an Ard-Reachtaire Cuntas agus Ciste tráth fhoilsithe Thuarascáil Bhliantúil 

2022. Foilseoidh BOOMSL na ráitis airgeadais iniúchta chomh tapa agus is féidir i ndiaidh a 
sínithe ag an Ard-Reachtaire Cuntas agus Ciste.  

 

Tá sonraí airgeadais maidir leo seo a leanas san áireamh sa Ráiteas Airgeadais Bhliantúil: 

 

• Sonraí maidir le táillí nach mbaineann le tuarastal a íocadh i leith Comhaltaí Boird agus 
anailísiú déanta orthu de réir catagóire. 
 

• Sonraí comhiomlána maidir le cúiteamh na príomhbhainistíochta arna anailísiú de réir 
na gcatagóirí seo a leanas lena n-áirítear cúiteamh bainistíochta san iomlán; 
 

• Tuarastail agus sochair fostaí gearrthéarmacha 
• Sochair Iarfhostaíochta 
• Socair Foirceanta 

 

• Cúiteamh don phríomhbhainistíocht, más ann; 
 

• Cuirfear sonraí faoi líon na bhfostaithe ar tháinig laghdú idir €0 agus €59,999 orthu 
agus ar a sochair fostaí iomlána (gan costais phinsean fostóra a áireamh) don tréimhse 
thuairiscithe agus laistigh de gach banda pá €10,000 ó €60,000 aníos agus figiúr 
foriomlán do ranníocaíochtaí pinsin iomlána fostóra.   

3. Struchtúr na hEagraíochta 

4. Ráiteas Seirbhísí  
 

4.1 Tacaíocht agus Forbairt Eagraíochta 

Is  é  ról  an  Stiúrthóra  Tacaíochta  agus  Forbartha  Eagraíochta  a  bheith  i  gceannas  ar 
sheachadadh   tionscnamh   riaracháin   eagraíochtúil   agus   straitéiseach   lena   n-áirítear 
struchtúir,  beartais,  córais,  tionscnaimh  agus  idirghabhálacha. Tá sé mar aidhm ag na 
hiarrachtaí seo cumas BOOMSL a fheabhsú chun a spriocanna straitéiseacha a bhaint amach 
agus dea-chleachtas a chinntiú i rialachas corparáideach na heagraíochta. Comhoibríonn 
aonad na Stiúrthóireachta Tacaíochta  agus  Forbartha  Eagraíochta leis na Stiúrthóireachtaí 
um Scoileanna agus Breisoideachas & Oiliúint chun an cuspóir seo a bhaint amach. 

In 2022, lean BOOMSL de chomhairle Fheidhmeannacht na Seirbhíse Sláinte agus na Roinne 
Oideachais a leanúint maidir le conas feidhmiú le linn phaindéim Covid-19. Ar iarratas, 
d’oibrigh foireann na Stiúrthóireachta Tacaíochta  agus Forbartha  Eagraíochta go cianda ar 
feadh suas le trí lá sa tseachtain. In ainneoin an athraithe seo, d’fhan foireann na 
Stiúrthóireachta Tacaíochta  agus Forbartha  Eagraíochta tiomanta, gairmiúil agus 
comhoibríoch, ag comhlíonadh a gcuid spriocanna agus tiomantais oibre go seasta sa 
timpeallacht oibre nua. 

Go déanach in 2021, d’aistrigh BOOMSL a fheidhm phárolla chuig an tSeirbhís Oideachais Gnó 
Comhroinnte, ag tabhairt isteach CoreHR mar chóras bogearraí nua. Mar thoradh air sin, 
bainistíonn an Roinn Acmhainní Daonna próisis bhunúsacha AD anois trí na sonraí 
riachtanacha fostaithe a ghabháil. Tá athrú suntasach tagtha ar an tslí a n-idirghníomhaíonn 
gach ball foirne leis an aonad riaracháin. 

Ar an 1 Iúil, 2022, d’éirigh le BOOMSL aistriú go córas tuairiscithe airgeadais nua lena n-áirítear 
córas Ceannaigh go hÍoc (P2P). Rinne Aonad Seirbhísí Comhroinnte na Roinne Oideachais 
cinneadh tuairisciú airgeadais gach Bord Oideachais agus Oiliúna a bhaineann úsáid as an 
gcóras tuairiscithe ESI (Manser) a chobhsú trí aistriú chuig comhchóras amháin - SUN 
Financials. Tá an córas seo á úsáid ag an-chuid BOOanna eile. 

Bhí an tionscadal seo, amhail an t-aistriú go CoreHR, ar cheann de na tionscadail ba shuntasaí 
le dul i bhfeidhm ar na trí cholún a chuimsíonn an Stiúrthóireacht Tacaíochta agus Forbartha 
Eagraíochta, Scoileanna, agus Breisoideachas agus Oiliúna i BOOMSL le fiche bliain anuas. Is 
éard a bhí i gceist leis ná aistriú ó chóras páipéarbhunaithe go hardán ar líne lena mbaineann 
go leor rialuithe agus próisis bunaithe ar chóras, rud a théann i bhfeidhm ar líon mór 
comhghleacaithe a bhfuil baint dhíreach acu leis. Ina theannta sin, d'aistrigh BOOMSL ár 
bhfoghlaimeoirí SDOG agus Ógtheagmhála go córas íocaíochta foghlaimeora SGCO ar aon dul 
le gach BOO eile a d'aistrigh go comhuaineach. 

In 2022, chuir an tAonad um Sheirbhísí Comhroinnte, BOOMSL, agus Boird Oideachais agus 
Oiliúna eile san earnáil tús le hobair phleanála agus dearaidh próisis chun ardán 
teicneolaíochta amháin a sholáthar d’Airgeadais BOO sna blianta amach romhainn. Is í an 
aidhm ná próisis Airgeadais agus Cuntasaíochta an BOO a chaighdeánú, a lárú agus a 
bharrfheabhsú trí mhúnla Seirbhísí Comhroinnte, le feabhsú leanúnach ina dhiaidh sin. 

Tríd is tríd, léiríonn na hathruithe seo dul chun cinn suntasach i dtreo tuairisciú airgeadais a 
fheabhsú, próisis a chuíchóiriú, agus éifeachtúlacht níos fearr a chruthú ar fud na mBord 
Oideachais agus Oiliúna. 

Tá Seirbhísí Corparáideacha freagrach as tacú leis an bPríomhfheidhmeannach agus le Bord 
BOOMSL ar bhealaí éagsúla, mar shampla tuarascálacha bliantúla agus pleananna seirbhíse a 
ullmhú, polasaithe agus nósanna imeachta a fhorbairt, agus oiliúint foirne a eagrú i réimsí mar 
Rialachas, Sláinte & Sábháilteacht, Cosaint Sonraí, agus Soláthar. 

In 2022, chuir ár nAonad Soláthair an-chuid tionscadal  i gcrích chun freastal ar riachtanais ár 
n-oifigí, ár scoileanna agus ár n-ionad, chomh maith le comhlíonadh a fheabhsú ar fud na 
heagraíochta. Chun pleanáil straitéiseach a chumasú do réitigh náisiúnta soláthair san earnáil 
amach anseo, chríochnaigh agus chuir BOOMSL an Plean Soláthair Ilbhliantúil (MAPP) do 2022 
i gcrích agus cuireadh isteach é de réir ár bPlean Soláthair Corparáideach nuashonraithe. 

Bhí na hiarrachtaí seo ríthábhachtach chun próisis soláthair a fheabhsú agus chun a chinntiú 
go bhfuil BOOMSL i riocht maith chun freastal ar riachtanais athraitheacha na heagraíochta 
agus na hearnála ina hiomláine. 

In 2022, chuir an Roinn Oideachais agus an Roinn Breisoideachais agus Ardoideachais, 
Taighde, Nuálaíochta agus Eolaíochta maoiniú breise ar fáil chun cóiríocht do mhic léinn a 
sholáthar, agus tá na tionscadail sin ar siúl faoi láthair. 

Ina theannta sin, lean BOOMSL ag cur lena bearta cibearshlándála in 2022 trí acmhainní 
suntasacha a leithdháileadh chun dul i ngleic le hionsaithe mailíseacha ar ár líonraí. Ina 
theannta sin, fuair gach ball foirne oiliúint ar chibearfheasacht, agus leanfar leis an oiliúint seo 
in 2023. 

Léiríonn na hiarrachtaí seo tiomantas BOOMSL do thimpeallacht shábháilte shlán a sholáthar 
dá mhic léinn agus dá fhoireann. 

Leanann Acmhainní Daonna (AD) ag fógairt líon suntasach post ar fud na heagraíochta agus 
leantar le hEarcaíocht agus Grinnfhiosrúchán na nGardaí a bheith mar thosaíocht i gcónaí. 
Chaith an fhoireann AD cuid mhaith ama ar chonarthaí foirne a bhainistiú, múinteoirí a 
leithdháileadh, pinsin a ríomh, agus caidreamh fostaithe a láimhseáil. 

Rinne an fhoireann líon mór iarratas ar cianearcaíocht a phróiseáil, jab mór gan aon dabht. 
Ina theannta sin, bhí brú breise ar an rannóg AD mar thoradh ar an aistriú chuig SGCO Core-
HR agus TFO. Mar sin féin, léirigh an fhoireann díograis agus gairmiúlacht agus iad ag déileáil 
leis an ualach oibre. 

Tríd is tríd, bhí ról ríthábhachtach ag an rannóg AD maidir lena chinntiú gur lean BOOMSL ar 
aghaidh ag mealladh, ag coinneáil agus ag bainistiú lucht saothair ardoilte agus spreagtha i 
dtimpeallacht oibriúcháin a bhí ag athrú go tapa. 

 
Is iad seo a leanas na feidhmeanna laistigh de gach Rannóg: 

Airgeadas:                    1. Pá rolla (go dtí Deireadh Fómhair 2021) 
   2. Creidiúnaithe 
   3. Liúntais Foghlaimeoirí 

4. Costais taistil agus chothaithe  
5.  Bainistíocht an Chisteáin  
6.  Buiséadú & Réamhaisnéis  
7.  Tuairisciú Airgeadais  
 
 

 
Acmhainní Daonna     1. Conarthaí / Saoire / Asláithreachtaí / CoreHR (DF 2021) 
   2. Earcaíocht  
   3. Oiliúint agus Forbairt Foirne 
   4. Pinsin 
   5. Caidrimh Fostaithe 
   6. Tuairisciú / Comhlíonadh Acmhainní Daonna 
   7. Grinnfhiosrúchán an Gharda Síochána:   
   8. Leithdháileadh Múinteoirí 
 
Seirbhísí Corparáideacha:   

1.  Príomhfheidhmeannach / Bord Tacaíochta Bainistíochta  
                                        2.  Rialachas agus Comhlíonadh   
   3.  Riarachán um Shláinte agus Sábháilteachta 
   4. Árachas agus Dlí 
   5.  Bainistíocht Riosca 
   6.  Soláthar 
   7.  Foirgnimh agus Bainistíocht Eastáit 
   8.  Seirbhísí Teicneolaíochta Faisnéise agus Cumarsáide (TFC) 
   9.       Cosaint Sonraí agus Saoirse Faisnéise. 

 
Tugtar breac-chuntas thíos ar chuid de na príomhthionscadail a rinneadh i ngach ceann de 
na ranna éagsúla.  

4.2 Airgeadas 

 

4.2-1  Covid-19 

Chomh maith leis na gnáthghníomhaíochtaí laethúla a dhéantar sa roinn airgeadais, tá obair 
ar siúl ar na príomhthionscadail seo a leanas:  
 
4.2.2  Ráitis Airgeadais Bhliantúla 

Cuireadh Ráitis Airgeadais BOOMSL 2021 faoi bhráid Oifig an Ard-Reachtaire Cuntas agus Ciste 
faoin 30 Márta, 2022. 
 
4.2.3 Seirbhísí Comhroinnte 

Leantar le forbairt creata seirbhísí comhroinnte náisiúnta do BOOanna a chuimsíonn na 
feidhmeanna párolla agus airgeadais.   
 
4.2.4 SUN Financials 

Le linn 2020, rinne Aonad Seirbhísí Comhroinnte na Roinne Oideachais tuairisciú airgeadais 
gach BOO a chobhsú, ar BOO é a bhaineann úsáid as an gcóras tuairiscithe ESI (Manser) chuig 
comhchóras amháin - SUN Financials - atá á úsáid ag roinnt BOOanna eile. D’éirigh le BOOMSL 
aistriú chuig an gcóras tuairiscithe airgeadais seo ag ionchorprú córas P2P ar an 1 Iúil, 2022.  
Rinne Ceannaire Aistrithe bainistiú sainiúil ar an aistriú seo le tacaíocht iontach ó 
chomhghleacaithe ar an bhFoireann Airgeadais agus ar an bhFoireann Soláthair. Thacaigh 
comhghleacaithe ó Aonad na Seirbhíse Gnó Comhroinnte Oideachais (SGCO) agus 
comhghleacaithe ó EY agus ón dá sholáthraí ardán DCS agus Core Financials leis an aistriú seo 
trí shraith ceardlanna dianoiliúna inar cuireadh tacaíocht shuntasach cumarsáide ar fáil. Mar 
a luadh thuas, bhí an tionscadal seo ar cheann de na tionscadail is suntasaí a raibh tionchar 
aige ar na trí cholún a chuimsíonn an Stiúrthóireacht Tacaíochta agus Forbartha Eagraíochta, 
Scoileanna agus BO a rinneadh i BOOMSL le fiche bliain anuas ó thaobh an aistrithe ó chóras 
páipéar-bhunaithe go hardán ar líne a chuimsíonn go leor rialuithe agus próisis bunaithe ar 
chórais agus líon na gcomhghleacaithe a bhfuil baint dhíreach acu nó a mbíonn tionchar 
díreach acu orthu (tá breis agus 200 úsáideoir/ceadaitheoir) a úsáideann P2P ar bhonn 
laethúil nó seachtainiúil.   
 
4.2.5 Íocaíochtaí Foghlaimeora 

Tharla an t-aistriú deireanach d’fhoghlaimeoirí Breisoideachais – SDOG agus Ógtheagmháil 
chuig Íocaíochtaí Foghlaimeoirí SGCO go déanach i mí Feabhra 2022 i gcomhréir le gach BOO 
eile a d’aistrigh ag an am céanna.  
 
4.2.6 Seirbhísí Airgeadais Comhroinnte 

Le linn 2022, chuir an tAonad um Sheirbhísí Comhroinnte agus an earnáil tús le pleanáil agus 
dearadh próisis chun ardán teicneolaíochta amháin a sholáthar do Airgeadas BOO sna blianta 
atá le teacht a bhfuil sé mar aidhm aige próisis Airgeadais agus Cuntasaíochta an BOO a 
chaighdeánú, a lárú agus a bharrfheabhsú trí mhúnla Seirbhísí Comhroinnte le feabhsú 
leanúnach ina dhiaidh sin.  Tá sé mar aidhm aige struchtúr rialachais aonair a bhunú chun an 
riosca a bhaineann le próisis Airgeadais & Cuntasaíochta a sheachadadh a laghdú agus chun 

tuarascálacha cuntasaíochta airgeadais agus bainistíochta ardchaighdeáin a sholáthar le 
haghaidh comhlíonadh rialála, anailísíocht ghnó & cinnteoireacht bainistíochta. Tá dhá Bhord 
Oideachais agus Oiliúna sceidealta le haistriú go Seirbhísí Comhroinnte Airgeadais in 2023. Níl 
an amlíne do BOOMSL deimhnithe go fóill ach tarlóidh sé sa tréimhse 2023 go 2026. Sula 
gcuirfear tús leis an tionscadal seo tá roinnt tionscadal eile sceidealaithe le déanamh in 2023 
lena n-áirítear Tiontú na gCód Pá Manser go Cóid Phá SUN Financial, an t-aistriú chuig Seirbhísí 
Comhroinnte um Thaisteal agus Cothú, aistriú an chórais tuairiscithe SAP atá ann cheana féin 
sna hIonaid Oiliúna do P2P agus SUN Financials, Oiliúint ar Conradh agus Bainistíocht 
Tairisceana agus Conarthaí.  
 
4.3 Seirbhísí Corparáideacha  

Ba bhliain tháirgiúil agus rathúil í 2022 ar fud gach colúin de Sheirbhísí Corparáideacha. I 
BOOMSL, tá Seirbhísí Corparáideacha freagrach as tacaíocht a sholáthar don 
Phríomhfheidhmeannach agus do Bhord BOOMSL, Rialachas, Soláthar, TFC, Foirgnimh agus 
Caipiteal, Riarachán Sláinte & Sábháilteachta, Árachas agus Flít Iompair, Cosaint Sonraí agus 
Riarachán Saoráil Faisnéise. 

4.3.1 An Príomhfheidhmeannach agus Tacaíocht an Bhoird, agus Rialachas 

D’éascaigh Seirbhísí Corparáideacha ocht gcruinniú boird BOOMSL in 2022 ar fud na dtrí 
chontae agus thacaigh siad leis an bPríomhfheidhmeannach ina ról. Rinne Seirbhísí 
Corparáideacha ceanglais reachtaíochta na BOOanna a riar mar a leagtar amach faoin gCód 
Cleachtais 2019, lena n-áirítear tuairisceáin roinne amhail Comhaontú Maoirseachta na 
Roinne agus Tuairisceáin Ráithiúla, Plean Seirbhíse BOOMSL 2022, Tuarascáil Bhliantúil 
BOOMSL 2021, an Tuairisceán Bliantúil faoin Acht Carthanas, agus an Ráiteas ar Luachanna 
Dhualgas na hEarnála Poiblí.  

D'ullmhaigh Seirbhísí Corparáideacha an Plean Gníomhaíochta um Sheirbhísí do Chustaiméirí 
agus an Chairt Chustaiméirí freisin. Rinne an roinn tuairisceáin bhliantúla na Clár Rioscaí agus 
an Chóid Eitice a fhorbairt, a riar agus a thiomsú freisin. I rith na bliana, d'ullmhaigh agus chuir 
na Seirbhísí Corparáideacha tuarascálacha faoi bhráid an Aonaid Iniúchóireachta Inmheánaí 
agus an Ard-Reachtaire Cuntas agus Ciste mar ba ghá.  

I mí Dheireadh Fómhair 2022, tugadh isteach oibleagáid reachtúil nua faoi alt 10A den Acht 
na dTeangacha Oifigiúla Leasú 2021. Faoin alt seo, caithfidh 20% ar a laghad den fhógraíocht 
ar fad a bheith i nGaeilge agus 5% de bhuiséad fógraíochta BOOMSL a chaitheamh ar na meáin 
Ghaeilge. Fuarthas oiliúint foirne, agus eisíodh nóta comhairleach do gach ceannaire chun 
cabhrú leis na gealltanais sin a chomhlíonadh.  

Cuireadh tús le hobair in 2022 chun Ráiteas Straitéise 2023-2027 BOOMSL a ullmhú agus 
seolfar é in 2023. Ba thionscadal inspioráideach é seo nuair a chuamar i dteagmháil leis an 
bhfoireann agus leis na páirtithe leasmhara ar fad chun straitéis eagraíochta dinimiciúil a 
fhorbairt do na blianta atá le teacht. 

4.3.2 Soláthar: 

In 2022, bhí bliain ghnóthach agus torthúil ag an Aonad Soláthair, nuair a leanadh ar aghaidh 
leis an bhfeabhas i gcúrsaí comhlíonta ar fud na heagraíochta. I measc na dtionscadal 
suntasach, bhí Seirbhísí Priontála Bainistithe, Seirbhísí Ceaintín agus Béilí Scoile, troscán, 
forbairt suíomh gréasáin, Tairiscint Bus, agus seirbhísí aistriúcháin.  

De réir mar a thagann feabhas agus forbairt ar ár gcórais TFC, leanann soláthar ag tacú leis an 
mbonneagar trí na hearraí agus na seirbhísí riachtanacha TFC a sholáthar. In 2022, áirítear leis 
seo soláthar seirbhísí agus trealamh físchomhdhála, láithreáin idirghníomhacha CPU ar líne, 
córas Rannpháirtíochta Fostóra SEED, chomh maith le Gléasanna agus Oiriúintí TFC.   

In 2022, rinne BOOMSL an t-aistriú ó Manser go SUN Financials agus an Modúl P2P a 
bhaineann leis. Is tionscadal suntasach é seo do BOOMSL a theastaíonn infheistíocht in 
acmhainní, go háirithe ó na haonaid Airgeadais agus Soláthair. Cuireann an córas bainistíochta 
airgeadais seo go mór leis na rialuithe inmheánacha. Tá roinnt catalóg forbartha ag an Roinn 
Soláthair le húsáid in P2P, chun cabhrú le timpeallacht cheannaigh níos éasca a chruthú 
d’úsáideoirí. 

Rinne an tAonad Soláthair Clár na gConarthaí a choinneáil ar ár suíomh gréasáin freisin agus 
d’fhoilsigh sé an Plean Soláthair Corparáideach nuashonraithe do 2022.  

4.3.3 Aonad TFC  

Tionscadail Chibearshlándála 

In 2021, rinneadh ionsaí suntasach ar chórais TFC Fheidhmeannacht na Seirbhíse Sláinte. 
Léirigh na chéad tuairiscí gur ionsaí bogearraí éirice ‘Conti’ de dhéantús an duine a bhí ann, 
amhail an t-ionsaí a rinneadh ar chórais FSS, ag díchumasú go leor córas agus a mhúch an 
chuid is mó de chórais eile de chuid FSS.  Mar fhreagra díreach ar an ionsaí seo, chuir BOOMSL 
na feabhsuithe slándála seo a leanas i bhfeidhm: 

• Réiteach scagtha ábhair ríomhphoist do gach fearann BOOMSL. Tá gach ríomhphost a 
fhaightear / a sheoltar chuig/ó BOOMSL á scanadh anois le haghaidh víreas, earraí 
spiaireachta, turscair agus ionsaithe fioscaireachta. Chuir sé seo le cibearshlándáil 
laistigh de BOOMSL toisc go dtarlaíonn breis agus 90% de na hionsaithe trí ríomhphoist 
fioscaireachta. 

• D’fhostaigh BOOMSL seirbhís comhlachta slándála chun ionsaí ríomhphoist 
fioscaireachta ionsamhlaithe a chur chuig foireann BOOMSL. Chuir siad tuarascálacha 
slándála ar fáil freisin a ligeann do BOOMSL oiliúint a dhíriú ar na baill foirne is mó a 
raibh gá acu le hoiliúint feasachta slándála.  

• Réiteach frithvíreas sa cheanncheathrú chorparáideach. Cuirfidh an réiteach tríú páirtí 
seo níos mó cosanta ar fáil don fhoireann a chomhlíonann príomhfheidhmeanna sna 
réimsí amhail Airgeadas, Párolla agus Acmhainní Daonna. 

• Tugadh isteach réiteach bainistíochta gléas soghluaiste (MDM), rud a cheadaíonn do 
bhainistiú agus cosaint shlán a dhéanamh ar shonraí ar ghléasanna soghluaiste. 

• Cuireadh geobhlocáil i bhfeidhm ar bhonneagar Microsoft 365 chun srian a chur ar 
úsáideoirí rochtain a fháil ar a gcuntas Microsoft 365 i dtíortha seachas Éire agus an 
Ríocht Aontaithe. 

• Réiteach cúltaca Néal le Néal do Microsoft 365, rud a sholáthraíonn athléimneacht, 
geo-iomarcaíocht, agus a ligean do BOOMSL tuilleadh seirbhísí a aistriú chuig an néal. 

• Fíordheimhnithe dháfhachtóir agus Geo-blocála a chur i bhfeidhm ar gach nasc VPN, 
rud a chuireann feabhas ar shlándáil líonra corparáideach.  

• Réiteach Athshlánaithe ó Thubaiste a fhorbairt chun an líonra corparáideach a 
chosaint i gcás mórthubaiste fisiceach nó cibearionsaí. 

Tionscadail Bhonneagair 

Lean BOOMSL ag feabhsú agus ag uasghrádú córais TFC ag a scoileanna, ionaid agus oifigí 
riaracháin go léir in 2022.  

• Tá córais nua gutháin VoIP curtha i bhfeidhm i gColáiste Chonnacht Thuaidh agus i 
gColáiste Phádraig, Crosaire Leacain chun teacht in áit na gcóras ré caite ag. 

• Cuireadh móruasghráduithe i gcrích ar an Líonra i gColáiste Marion, Meánscoil Naomh 
Seosamh, Coláiste Iascaigh, Ionad Traenála Shligigh, Ionad Oiliúna Bhéal an Átha, St 
George’s Terrace, Ceannoifig Chaisleán an Bharraigh, Iar-bhunscoil Cúil Dheá, 
Ógtheagmháil Bhaile an Róba, Gairmscoil Dhroim Seanbhó, Coláiste Davitt, agus Iar-
bhunscoile na Gráinsí. Léiríonn sé seo feabhas suntasach ar shlándáil agus ar 
fheidhmíocht líonra sna suíomhanna seo agus a n-aistriú chuig bainistíocht néal. 

• Fuair 11 suíomh straitéiseacha ar fud BOOMSL córais físchomhdhála. Ligeann sé seo 
do bhreis comhoibrithe idir baill foirne agus foghlaim fheabhsaithe do mhic léinn ar 
fud na heagraíochta. 

• Coimisiúnaíodh nasc nua infrastruchtúir gan sreang ó Phointe go Pointe in Iar-
bhunscoil Iascaigh. 

• Ionad Oiliúna BO nua san ionad BO nua ar Shráid Tone, Béal an Átha. Áirítear leis seo 
Lárionad Measúnaithe Scileanna Mol Digiteach d’Fhoghlaimeoirí Fásta.  

• Imlonnaíodh breis agus 600 gléas in 2022 chun tacú le cianfhoghlaim agus leis an 
gcianobair.   

• Cuireadh ‘Bainistigh Seirbhís Priontála’ nua i bhfeidhm laistigh de BOOMSL. Mar chuid 
den tionscadal seo, rinneadh breis agus dhá chéad printéir ar fud na heagraíochta a 
imlonnú. Déantar na gléasanna seo a bhainistiú sa néal, ag leanúint ar aghaidh le 
straitéis dhigiteach BOOMSL – tús áite don néal.   

Tionscadail Chórais 

D'fhorbair an Roinn TFC Córas Bainistíochta Caidrimh Cliant. Tá sé mar aidhm ag ‘SEED’ 
(Forbairt Straitéiseach Rannpháirtíochta Fostóra) córas tiomnaithe a dhearadh chun sonraí 
uile na bhfostóirí a ghabháil. Bainfear úsáid as an gCóras Bainistíochta Caidrimh Cliant go 
príomha mar bhunachar sonraí ach beidh faisnéis ann freisin faoin gcaoi a n-oibríonn BOOMSL 
le fostóirí ar bhonn leanúnach.  

Ardán Ríomhfhoghlama a fhorbairt, ag ionchorprú cruthú agus forbairt ábhair. Is é 
príomhchuspóir an tionscadail seo digitiú a dhéanamh ar chúrsaí reatha chun cianfhoghlaim 
agus inrochtaineacht ábhair ar líne a éascú. Díríonn an claochlú digiteach BO ar úsáid a bhaint 
as teicneolaíocht agus cineálacha cur chuige ‘teicneolaíochtbhunaithe’ i soláthar oideachais 
agus oiliúna.  

Cuireadh tionscadal Comhdhlúthaithe Airgeadais an BOO i gcrích nuair a aistríodh córas 
airgeadais BOOMSL go seirbhísí comhroinnte. 

Oiliúint TFC agus Forbairt Ghairmiúil Leanúnach (FGL) 2022 

Cuireadh  oiliúint  TFC ar  fáil  do  gach  rannóg, don Aonad Riaracháin, don Aonad 
Breisoideachas agus Scoileanna. Tá an oiliúint dírithe ar réimsí amhail slándáil, 
cianobair/cianfhoghlaim,  agus  an tArdán Microsoft Cloud Microsoft 365.  Cuireadh tús le 
dianchlár oiliúna chun scileanna na mball foirne a fheabhsú ar an ardán Microsoft 365 a 

bhíonn ag athrú de shíor. Áiríodh leis seo oiliúint ar SharePoint, Streams, MS Teams, OneDrive 
agus feidhmchláir chaighdeánacha eile de chuid MS.  

Tá an Roinn TFC tiomanta don tseirbhís is fearr a sholáthar d’fhoireann agus do mhic léinn 
BOOMSL. Agus  muid  ag  obair  lenár  gcomhpháirtithe straitéiseacha, táimid ag iarraidh 
táirgiúlacht a mhéadú trí leas a bhaint as néal-acmhainní amach anseo.  

4.3.4 Forbairt Gréasáin: 

In 2022, forbraíodh agus seoladh suíomhanna gréasáin nua le haghaidh Ógtheagmhála Baile 
an Róba agus Coláiste Mhaighne, Béal an Átha, Co. Mhaigh Eo. Thug BOOMSL na suíomhanna 
gréasáin seo a nuashonrú agus rinne sé méid suntasach oibre chun comhlíonadh cosanta 
sonraí a chinntiú. 

4.3.5 Foirgnimh agus Aonad Caipitil 

Riarann  an  tAonad  Foirgníochta  soláthar,  bainistíocht  agus  cur  i  gcrích  na  dtionscadal 
foirgníochta ar fad ar fud na heagraíochta. Ba bhliain thar a bheith gnóthach í 2022, agus 
rinneadh líon ollmhór tionscadal a riaradh tríd an Aonad.  

Rinneadh dul chun cinn ar thionscadail bhreise chóiríochta in Iar-bhunscoil na Gráinsí, Coláiste 
na Maighne, Gairmscoil Charraig Álainn, Gairmscoil Dhroim Seanbhó, Coláiste Pobail Bhéal 
Átha an Fhóid, Coláiste Naomh Tiarnáin, agus Coláiste Bhreandáin.  Cuireadh cóiríocht bhreise 
ar fáil do Choláiste Pobail Iósaf,Coláiste Daibhéid, Iar-bhunscoil Chúil Dheá, Coláiste Pobail 
Acla, Coláiste Loch Aillionn agus Coláiste Iascaigh.  

I measc na dtionscadal cóiríochta breise BO, ceannaíodh cóiríocht mhodúlach do Choláiste 
Breisoideachais Shligigh agus cuireadh iarratas isteach chun athchóiriú a dhéanamh ar an 
tSean-ghairmscoil i Maothail. 

Tá iarratais ar chóiríocht shealadach curtha isteach le haghaidh Ghairmscoil Charraig Álainn 
agus Ghairmscoil Dhroim Seanbhó.  Chun acmhainn agus spás a mhéadú le linn phaindéim 
Covid 19, bhí ar Ghairmscoil Charraig Álainn cóiríocht nach cóiríocht BOO í a úsáid; cuireadh 
ceithre ionad sheachtracha ar fáil mar sheomraí ranga ginearálta. 

Cuireadh Oibreacha Éigeandála chun cinn; rinneadh agus faomhadh iarratais do Choláiste 
Pobail Naomh Seosamh, Iar-bhunscoil Chúil Dheá, Coláiste Pobail Acla, Coláiste Phádraig, Iar-
bhunscoil na Gráinsí, Coláiste na Maighne, agus Gairmscoil Charraig Álainn. Cuireadh iarratais 
ar oibreacha éigeandála faoi bhráid na Roinne freisin maidir le Coláiste Iascaigh agus Ionad 
Oiliúna Shligigh. I measc na dtionscadal oibreacha éigeandála atá ar siúl faoi láthair, tá Ionad 
BO Choillte Mach agus Ionad BO Bhéal an Átha. 

Faomhadh tionscadail um oibreacha samhraidh i gColáiste Pobail Mhaothla, Coláiste 
Bhreandáin, Coláiste an Chorainn, Gairmscoil Charraig Álainn, Coláiste Bhéal Átha an Fhóid, 
Coláiste Thiarnáin, Maigh Eo, Coláiste Chomáin, Coláiste Phádraig agus Coláiste Iascaigh. Tá 
na tionscadail seo go léir ag dul ar aghaidh. 

Maidir le bainistiú eastáit, tá obair ar siúl faoi láthair chun Comhaontuithe Léasanna agus 
Ceadúnais a thabhairt chun rialtachta. Coinníonn an tAonad Foirgníochta an Clár 
Réadmhaoine cothrom le dáta agus cuireann sé eolas chun dáta faoi bhráid na Roinne ar 
bhonn rialta maidir le heastát réadmhaoine BOOMSL.  

Tá tús curtha againn lenár bhFeachtas “Úsáid Níos Lú” a chur i bhfeidhm chun ár n-oibleagáidí 
um Ghníomhú ar son na hAeráide a chomhlíonadh, ag tacú leis na dúshláin agus na costais 

leanúnacha a bhaineann le héifeachtúlacht fuinnimh. Chun spriocanna Gníomhaíochta 
Aeráide 2030 arna bhfógairt ag rialtas na hÉireann a bhaint amach, táimid ag comhoibriú go 
dlúth leis an earnáil BOO chun sraith straitéisí a fhorbairt a chabhróidh le BOOMSL na 
spriocanna sin a bhaint amach. 

4.3.6 Tionscadail oibreacha caipitil a sheachadadh chuig scoileanna seachtracha 

Tá sé de chúram ar BOOMSL oibreacha agus tionscadail chaipitiúla a sholáthar do scoileanna 
lasmuigh dá shainchúram.  In 2022, d’fhostaigh BOOMSL Foireann Dearaidh le haghaidh 
Ghaelscoil Chluainín i gCluainín agus Scoil Náisiúnta na Tríonóide Naofa i gCathair na Mart, 
Maigh Eo.  Tá BOOMSL freagrach as na tionscadail seo a sheachadadh ina n-iomláine. 

4.3.7 Riarachán Sláinte & Sábháilteachta 

Leanann BOOMSL de dhea-chleachtas a mholadh agus a chur i bhfeidhm chun Sláinte & 
Sábháilteacht na foirne agus na bhfoghlaimeoirí uile le linn na paindéime a chinntiú. 

In 2022, sheol BOOMSL clár suntasach Sláinte & Sábháilteachta. Áiríodh leis seo comhlacht 
Comhairliúcháin Sláinte & Sábháilteachta a thug cuairt ar gach scoil, ionad agus oifig, agus a 
thug tacaíocht shaincheaptha agus comhairle maidir le Ráiteas/Measúnú Riosca do gach 
ceannaire, Bainisteoir Ionaid agus Príomhoide. Cuireadh Oiliúint chothrom le dáta d’Oifigigh 
Shábháilteachta ar gach ceannaire, agus tairgeadh gach Oiliúint ábhartha eile um Shláinte & 
Sábháilteachta don fhoireann. Rinne BOOMSL Seicliosta Sláinte & Sábháilteachta bliantúil ar 
líne  a fhorbairt do gach scoil agus ionad. Cabhraíonn an tuarascáil seo leis an bhFoireann 
Bainistíochta Feidhmiúcháin maoirsiú agus acmhainní a chur ar fáil maidir le riachtanais 
Sláinte & Sábháilteachta sa todhchaí. 

 

4.3.8 Árachas agus Flít Iompair 

Lean roinn na Seirbhísí Corparáideacha de chomhairle a chur ar an bhfoireann ar fud an BOO 
maidir  le  ceanglais árachais agus saincheisteanna dlí a  thagann chun  cinn. I mbliana, fuair 
an BOO polasaí árachais earnála nua, ar a dtugtar ETB One Policy, a sholáthraíonn cosaint 
bhreise do sheirbhísí. Oibríonn ár n-aonad árachais freisin le Seirbhísí Innealtóireachta na 
hÉireann chun cigireacht reachtúil ar scoileanna a éascú agus gach tuairisc reachtúil maidir 
lenár bhflít iompair a bhainistiú. 

4.3.9 Cosaint Sonraí agus Saoráil Faisnéise 

Fuair agus shuiteáil an tAonad um Chosaint Sonraí córas nua Bainistíochta Sonraí.  
Soláthraíonn an t-ardán seo bogearraí cosanta sonraí cuimsitheacha a chuidíonn le BOOMSL 
comhlíonadh leanúnach agus inbhuanaithe um chosaint sonraí a sholáthar ar fud na 
heagraíochta. D’éascaigh sé oiliúint RGCS ar líne freisin, amhail oiliúint um Chosaint Sonraí 
agus Cibearshlándáil, Taifead ar Ghníomhaíochtaí Próiseála, logaí iarratais ar chearta ábhar, 
logaí sáruithe, etc.  

D’fhostaigh an tAonad tríú páirtí freisin chun cabhrú chun Anailís ar Bhearnaí Cosanta Sonraí 
a dhéanamh ar fud na heagraíochta. Chabhraigh an anailís le dea-chleachtas a mholadh, le 
hathbhreithniú a dhéanamh ar dhoiciméid agus ar bheartas reatha agus le haon bhearnaí a 
d’fhéadfadh leas a bhaint as feabhsú a aithint.  

In 2022, phróiseáil, riar agus/nó réitigh an t-aonad cúig iarratas rochtana ábhar, cúig shárú 
sonraí agus níos mó ná tríocha Measúnú Tionchair ar Chosaint Sonraí. D’oibrigh an tAonad 

um Chosaint Sonraí ar roinnt Comhaontuithe Próiseála Sonraí agus Comhaontuithe 
Comhroinnte Sonraí le linn 2022.  

Rinne Seirbhísí Corparáideacha bainistiú freisin ar líon suntasach fiosrúchán ginearálta um 
Chosaint Sonraí agus thug siad tacaíocht agus treoir do scoileanna agus d’ionaid maidir le 
Tionscadail Ghlantacháin Sonraí. 

Phróiseáil agus chríochnaigh an tAonad um Shaoráil Faisnéise seacht n-iarratas um Shaoráil 
Faisnéise thar ceann na heagraíochta.  

 

4.4 Acmhainní Daonna 

Soláthraíonn an Roinn Acmhainní Daonna raon iomlán seirbhísí d’fhoireann BOOMSL agus 
tacaíonn sí freisin le Bainisteoirí i gColáistí/Ionaid. Tá an méid seo a leanas i measc na 
seirbhísí freisin, ach níl siad teoranta dóibh:  

• Earcaíocht (Bainistíocht, Teagasc, Treoir, Cúntóir Riachtanas Speisialta, Riarachán, 
Cothabháil agus poist eile) do gach post laistigh den eagraíocht.  

• Bainistíocht conarthaí do gach catagóir foirne, téarmaí agus coinníollacha ceapacháin, 
rolladh amach agus cur i bhfeidhm comhaontuithe náisiúnta srl.  

• Ríomhanna scoir agus aoisliúntais do gach fostaí, meastacháin a sholáthar, iarratais ar scor 
drochshláinte a phróiseáil, riachtanais na scéime pinsin a riaradh.  

• Leithdháileadh Múinteora don scéim. 
• Cúrsaí caidrimh le fostaithe lena n-áirítear caidreamh oibre táirgiúla a choinneáil leis na 

príomhchumann  ceardaíochta  san  earnáil,  comhairle  agus  tacaíocht  a  thabhairt  do 
bhainisteoirí agus d’fhostaithe agus iad ag déileáil le saincheisteanna caidrimh san ionad 
oibre.  

In 2022 chonacthas leibhéal ard gníomhaíochta sa Roinn Acmhainní Daonna, inar cuimsíodh 
an méid seo a leanas:  

4.4.1 Earcaíocht  

In  2022  rinneadh  earcaíocht  shuntasach  ar  fud  na  dtrí  cholún,  Scoileanna, Breisoideachas 
agus Oiliúint, agus Tacaíocht agus Forbairt Eagraíochta. Reáchtáil BOOMSL níos mó ná 320 
comórtas earcaíochta in 2022, rinne an Roinn Acmhainní Daonna breis agus 1,400  iarratas  ar  
phost  a  phróiseáil.  D’éirigh  leis  an  Rannóg  Acmhainní  Daonna  gach earcaíocht a 
sheachadadh go cianda ag baint úsáide as ardán Microsoft Teams. 

4.4.2 Tiontú TFO 

Leanadh den obair ar Chéim II den tionscadal seo in 2022.  Tháinig an tionscadal seo chun cinn 
mar thoradh ar chomhaontú náisiúnta a rinneadh idir an Roinn Oideachais agus Aontas 
Múinteoirí Éireann a ligeann do thiontú teagascóirí sa chlár Tionscnamh  um  Fhilleadh  ar  
Oideachas  (TFO)  i ngach BOO ar fud na tíre, de réir critéar socraithe. 
 
4.4.3 Grinnfhiosrúchán an Gharda Síochána 

Rinne an tAonad Acmhainní Daonna 1,790 iarratas um Ghrinnfhiosrúchán an Gharda Síochána 
a phróiseáil in 2022.   Is ionann sin agus méadú 80% ar an líon a próiseáladh in 2021.  Ina 
theannta sin, faightear nochtadh grinnfhiosrúcháin ón gComhairle Mhúinteoireachta. 

4.4.4 Pinsean 

D’imigh 28 duine ar scor in 2022, (bhí cuid díobh páirteach sa Scéim Céilí & Leanaí) agus, mar 
sin, bhí gá le pinsin aonair agus íocaíochtaí cnapshuime a ríomh.  Fuarthas líon suntasach 
iarratas in 2022 freisin maidir le meastacháin phinsin. D’fhreastail baill foirne uile sa rannóg 
AD ar oiliúint pinsin in 2022. Cuireadh tús le túschainteanna SGCO ag deireadh 2022 maidir le 
tionscadal féideartha amach anseo maidir le Dliteanais Phinsin don Earnáil BOO.  
 
4.4.5 Tionscadal Core SGSO 

Faoi Phlean Seirbhísí Comhroinnte na Roinne Oideachais do 2017-2020, bunaíodh Seirbhísí 
Gnó Comhroinnte Oideachais (SGCO) chun Seirbhísí Comhroinnte Párolla oibríochta a chur i 
bhfeidhm chun Párolla agus Taisteal agus Cothú a sholáthar do gach ceann de na 16 BOO. 
 
Tá an próiseas seo beo anois agus cuireadh oiliúint bhreise ar fáil don bhainistíocht agus don 
fhoireann le linn 2022.  
 
4.4.6 Oiliúint & Forbairt 

• Tugadh faoi Scéim Phíolótach Oiliúna um Láimhsiú Sábháilte ar líne sa Stiúrthóireacht 
Tacaíochta agus Forbartha Eagraíochta. 

• Cuireadh oiliúint ar Bhainisteoirí agus ar Fhoireann maidir le Core HR & Iarratais ar 
Shaoire. 

• Reáchtáladh oiliúint ar líne bunaithe ar Inniúlacht Agallaithe i mí na Nollag 2022. 
• Bhí deis ag an bhFoireann Pinsean freastal ar sheimineár gréasáin maidir leis an Scéim 

Pinsin Aonair. 

• Cuireadh dhá Chúrsa Oiliúna Gaeilge le Gaelchultúr ar fáil sa tSeirbhís Teileafóin & 
Seirbhís do Chustaiméirí, chomh maith le Teastas sa Ghaeilge Ghairmiúil. 

5. Achoimre Airgeadais 
 
Tá BOOMSL maoinithe go príomha ag an Roinn Oideachais chun teagasc dara leibhéal a 
sheachadadh agus ag an Roinn Breisoideachais agus Ardoideachais, Taighde, Nuálaíochta 
agus   Eolaíochta   trí SOLAS, an   tÚdarás   Breisoideachais   agus   Oiliúna   i   seachadadh 
breisoideachais agus cláir oiliúna.   
 
In 2022, chuir Ranna agus Gníomhaireachtaí Rialtais eile maoiniú ar fáil do thionscadail eile 
lena n-áirítear: 
 

• An Roinn Coimirce Sóisialaí, 

• An Roinn Leanaí, Comhionannais, Míchumais, Lánpháirtíochta agus Óige, 

• An Roinn Sláinte. 
 
Bailítear  cistí  freisin  trí  tháillí  ar  sheirbhísí  cosúil  le  táillí  teagaisc,  cíos  seomra  agus 
gníomhaíochtaí ag leibhéal áitiúil.   
 
Déanann an tArd-Reachtaire Cuntas agus Ciste iniúchadh ar BOOMSL gach bliain agus 
cuireann sé tuarascáil ar mhaoirseacht airgeadais an Bhoird faoi bhráid an Oireachtais.  Tá 

BOOMSL freagrach as cuntais a choinneáil agus comhlíonann BOOMSL a oibleagáidí faoin 
reachtaíocht ioncaim go hiomlán. 
 

6. Príomhchaidrimh   
 
Is mór ag BOOMSL na naisc atá déanta le páirtithe leasmhara móra san earnáil phoiblí agus 
san earnáil phríobháideach. Áirítear leis seo BOOMSL ag dul i gcomhairle, ag plé agus ag 
comhoibriú le raon leathan comhlachtaí poiblí agus soláthraithe oideachais agus oiliúna. 
Oibríonn BOOMSL go dlúth leis na trí údarás áitiúla ina réimse feidhme agus tá socruithe 
comhpháirtíochta  déanta  aige  ar  roinnt  tionscnamh  ar  nós  Music  Generation  agus 
Comhpháirtíocht Spóirt agus Áineasa Shligigh. 
 
Oibríonn   BOOMSL   go   dlúth   freisin   leis   na   Coistí   Forbartha   Pobail   Áitiúla,   Coistí 
Comhpháirtíochta   Áitiúla, Comhpháirtíocht LEADER Shligigh, Cuideachta
 Forbartha Comhtháite Liatroma, Cuideachta Chomhpháirtíochta Oirthuaisceart 
Mhaigh Eo, Cuideachta Forbartha  Iardheisceart  Mhaigh  Eo,  Fóram  Scileanna  Réigiúnacha, 
FIT (FastTrack to Information Technology) agus Oifigí Fiontair Áitiúla. Tá ionadaíocht ag 
BOOMSL freisin ar chomhlachtaí rialaithe IT Shligigh agus Institiúid Teicneolaíochta na 
Gaillimhe-Mhaigh Eo atá tar éis cónascadh mar Ollscoil Teicneolaíochta an Atlantaigh.  
 
Le linn na bliana, chomhoibrigh BOOMSL le líon mór eagraíochtaí agus institiúidí trí uaireanta 
teagaisc nó cúnamh airgeadais a sholáthar. I measc na n-eagraíochtaí sin tá Seirbhísí Óige, 
Ceardlanna Oiliúna Pobail, agus an Líonra Náisiúnta Foghlama.  
 
Is mór ag BOOMSL naisc le tionscal ar fud an réigiúin agus leanann sé orthu ag forbairt chun 
a chinntiú go bhfuil soláthar seirbhísí Breisoideachais agus Oiliúna oiriúnach do riachtanais na 
n-earnálacha tionsclaíocha éagsúla agus chun a chinntiú go bhfuil ár gcuid mac léinn in ann 
fostaíocht ábhartha agus fónta a bhaint amach.  
 

7. Scoileanna BOOMSL  
 
In 2022, chuaigh cúrsaí ar ais mar a bhíodh in iar-bhunscoileanna BOOMSL.  Fuair 5,938 mac 
léinn oideachas ‘duine le duine’ gan bhriseadh i scoileanna na heagraíochta agus Príomhoidí 
Scoile agus foirne ag bainistiú filleadh na ndaltaí ar an seomra ranga gan stró.   
 
Dhírigh na cúrsaí a bhí á dtairiscint ag BOOMSL in 2022 ar dhaltaí iar-bhunscoile agus iar-
ardteistiméireachta. Le linn na bliana, thug 4,849 foghlaimeoir faoi chúrsaí sna 6 chlár teastais 
náisiúnta lena n-áirítear Clár an Teastais Shóisearaigh, Clár Scoileanna an Teastais 
Shóisearaigh, Clár na hIdirbhliana, Clár na hArdteistiméireachta,  Gairmchlár na 
hArdteistiméireachta agus an Ardteistiméireacht Fheidhmeach. Glacadh rannpháirtíocht 
iomlán sna cúrsaí Iar-Ardteistiméireachta éagsúla in 2022 agus tá sonraí na gcúrsaí seo le fáil 
ar shuíomh gréasáin BOOMSL www.msletb.ie (Breisoideachas agus Oiliúint – Cuardaigh 
Cúrsaí). Leanann scoileanna BOOMSL orthu ag soláthar oideachas cuimsitheach, iomlánaíoch 
ar ardchaighdeán a chuirfidh ar chumas gach duine a lánacmhainneacht a bhaint amach. 

7.1. Scrúduithe Stáit 2022  

Tar éis na mbeart teagmhasach agus na coigeartuithe a rinneadh sa dá bhliain roimhe sin, 
filleadh i mí an Mheithimh 2022 ar scrúduithe a seachadadh go hiomlán ar bhonn seachtrach, 
chomh maith leis an gcéad bhliain iomlán de scrúduithe faoi Chreat athbhreithnithe na Sraithe 
Sóisearaí. Reáchtáladh scrúduithe na hArdteistiméireachta an athuair d’aon dalta a fuair 
COVID-19 nó nach raibh in ann freastal ar scrúdú de bharr comharthaí COVID-19 agus mar 
gheall ar mhéala garteaghlaigh nó gortú tromchúiseach nó breoiteacht. Reáchtáladh trí scoil 
i BOOMSL scrúduithe iarchurtha na hArdteistiméireachta. 
 
7.2 Soláthar Samhraidh 

Cuireadh feabhas in 2022 ar chlár samhraidh na Roinne Oideachais a dhíríonn ar dhaltaí a 
bhfuil riachtanais chasta oideachais acu nó atá i mbaol míbhuntáiste oideachais chun 
spreagadh a thabhairt do scoileanna an clár a thairiscint.  Is iad aidhmeanna an chláir ná tacú 
le rannpháirtíocht leanúnach daltaí san oideachas, cur lena gcuid muiníne agus inspreagtha, 
an fholláine a chur chun cinn agus, do dhaltaí atá ag na príomhchéimeanna aistrithe, cabhrú 
lena chinntiú gur féidir leo dul ar aghaidh chuig a socrúchán oideachais pleanáilte. D’éirigh go 
han-mhaith leis an gclár coicíse seo ó thaobh tacú le han-chuid daltaí a raibh cúnamh de dhíth 
orthu.  
 

7.3 Freagairt ar an Úcráin 

In 2022, chuir scoileanna BOOMSL fáilte roimh dhaltaí ón Úcráin chuig a gcuid scoileanna. Tá 
daltaí ón Úcráin i 13 scoil de chuid BOOMSL. Chuir an Roinn córas Foirne Réigiúnacha 
Oideachais agus Teanga (REALT) arna óstáil ag BOOanna i bhfeidhm chun tacú le riachtanais 
oideachais leanaí ón Úcráin a thagann go hÉirinn. Rinne BOOMSL Comhordaitheoir REALT a 
cheapadh chun maoirsiú agus tacaíocht a thabhairt do scoileanna mar fhreagra ar an dúshlán 
seo. 
 

7.4 Feabhsú ar Chreat Éiteas BOOÉ laistigh de BOOMSL  

Rinneadh dul chun cinn tapa in 2022 ar Chreatphlean Forfheidhmithe na bPátrún BOOÉ um 
Éiteas, ag leanúint ar aghaidh ag ardú feasachta ar ár n-éiteas agus ár gcroíluachanna ar fud 
ár bpobal scoile.  Díríodh gach iarracht agus gníomhaíocht ar an téama ‘Éiteas agus 
Croíluachanna BOOMSL a dhaingniú inár Scoileanna,' agus seachadadh cur i láthair maidir leis 
an gcreat seo do na páirtithe leasmhara go léir i BOOMSL. Tá Foireann Ceannaireachta Éiteas 
bunaithe i ngach ceann de na 17 Iar-bhunscoil BOOMSL. Bunaíodh Líonra Foghlama Gairmiúla 
um Éiteas agus freastalaíonn ionadaí amháin ó gach Líonra Foghlama Gairmiúil ar chruinnithe 
an líonra.  Reáchtáladh 3 chruinniú den Líonra Foghlama Gairmiúil in 2022. Seoladh Creat um 
Éiteas na bPátrún BOOÉ ar an 23 Samhain 2022 in Óstán Killashee sa Nás, Co. Chill Dara.  
 
7.5 Leathnú ar Chlár DEIS 

Rinneadh leathnú mór ar an gclár Comhionannas Deiseanna i Scoileanna a Sheachadadh 
(DEIS) agus leathnaíodh an clár chuig 310 scoil bhreise. Bhain gach ceann de na scoileanna 
nua sa chlár DEIS leas as raon tacaíochtaí spriocdhírithe a bhí dírithe ar dhul i ngleic le 
míbhuntáiste oideachasúil, lena n-áirítear poist bhreise teagaisc sa seomra ranga, poist 
chomhordaitheora idirchaidrimh baile scoile agus pobail, maoiniú deontais DEIS, agus 

rochtain ar an gClár Críochnaithe Scoile. Áiríodh Coláiste Pobail Iósaf, Baile Chathail agus 
Coláiste Phádraig, Crosaire Leacain sa chlár seo in 2022. 
 
7.6 Scéim Aitheantas Scoileanna Gaeltachta  

Tá 3 iar-bhunscoil de chuid Bhord Oideachais agus Oiliúna Mhaigh Eo, Shligigh agus Liatroma 
páirteach go gníomhach sa Scéim Aitheantas Scoileanna Gaeltachta. Is iad sin Gaelcholáiste 
Chomáin, Ros Dumhach; Coláiste Bhreandáin, Béal an Mhuirthead; agus Coláiste Pobail Acla. 
 
Laistigh de BOOMSL, rinne an chigireacht cigireacht amháin go dtí seo bunaithe ar an scéim, 
agus d’éirigh go maith leis an scoil rannpháirteach a bhí i gceist. Is iad na garspriocanna atá 
bainte amach ag na scoileanna le déanaí ná an Ghaelbhratach a bhaint amach; léiriú 
drámaíochta Ghaeilge; rannpháirtíocht in Ard-Fheis na nÓg, tionscnamh trasteorann rathúil 
um theanga; tionscadail le scoileanna náisiúnta áitiúla; díospóireachtaí le scoileanna a 
ghlacann páirt sa scéim; agus go leor imeachtaí eile a chuireann teanga agus ceol chun cinn 
ar mhaithe le cur leis an nGaeilge. 
 
7.7 Oiliúint do Phríomhoidí Cúnta 1  

Leanadh le hoiliúint do gach AP1 i BOOMSL in 2022. Thacaigh an oiliúint seo le ceannairí sa 
mheánbhainistíocht agus cuireadh le cumas ceannaireachta sa scéim. 
 
7.8 Scoil Samhraidh BOOÉ 

D’fhreastail roinnt sealbhóirí Poist AP1 i BOOMSL ar scoil samhraidh chónaithe 3 lá a bhí ar 
siúl in Ollscoil Luimnigh i mí an Mheithimh 2022. Bhí sé mar aidhm ag clár na scoile samhraidh 
tacaíocht a thabhairt do cheannairí sa mheánbhainistíocht ina n-aistear ceannaireachta 
gairmiúla agus ba é téama na scoile samhraidh seo ‘Ceannaireacht a Chothú i Saol atá ag 
Síorathrú.' 
 
7.9 Tionscadal Mapála Ionchuimsitheachta do Riachtanais Speisialta Oideachais  

Leanadh ar aghaidh le tionscnamh tionscadal mapála ionchuimsitheachta RSO i BOOMSL in 
2022. Tá trí scoil de chuid BOOMSL ag glacadh páirte sa chlár píolótach agus tá cúig chóitseálaí 
ionchuimsitheachta ann leis. Is Comhoibriú  BOOÉ agus Coláiste Mhuire gan Smál é seo ar 
thionscadal píolótach chun tacú le scoileanna an úsáid is fearr is féidir a bhaint as na 
hacmhainní ionchuimsitheachta atá ar fáil i ngach scoil. Áirítear le haidhm an tionscadail 
samhail um ‘Oiliúint don Oiliúnóir’ BOOÉ/Coláiste Mhuire gan Smál a fhorbairt chun tacú le 
fás an tsoláthair sa todhchaí agus lena mhapáil laistigh den Earnáil BOO.  
 
7.10  Chuir BOOMSL Forbairt Ghairmiúil bhreise ar fáil sna réimsí seo a leanas: 

• Cigireachtaí um Chosaint agus Cumhdach Leanaí 

• Oiliúint do Theagmhálaithe Ainmnithe agus Leas-Theagmhálaithe Ainmnithe  

• Cleachtas Aisiríoch a Thabhairt isteach in Iar-bhunscoil  

• Oiliúint Bhabhta 1 chun Oideachas don Fhorbairt Inbhuanaithe a neadú  

• Oiliúint do Shealbhóirí Poist Phríomhoide Cúnta 

• Ionduchtú do Mhúinteoirí nuacháilithe 

• Ionduchtú do Cheannairí nua  

• Oiliúint um Bainistíocht Riosca    

• Oiliúint maidir le Cosaint Sonraí  

• Seisiúin oiliúna do Bhoird Bhainistíochta 
 

D’fhan scoileanna BOOMSL i gcroílár an phobail, ag iarraidh sármhaitheas acadúil a bhaint 
amach agus cúram d’fholláine ár ndaltaí a chinntiú. Tá méadú tagtha ar líon na ndaltaí inár 
scoileanna, ar rátaí tinrimh agus ar rátaí coinneála. Léirítear thíos roinnt samplaí de na 
gníomhaíochtaí/imeachtaí a tharla le linn na bliana. 

Erasmus & Deontas bronnta 

Coláiste Breisoideachais 
Mhaigh Eo 

Cathair na Mart 

Co. Mhaigh Eo 

Bronnadh deontas Erasmus ó Choláiste Breisoideachais agus 
Oiliúna Mhaigh Eo arbh fhiú 206,589 é i mí na Bealtaine 
2022. Úsáidfear an t-airgead seo chun leanúint ar aghaidh le mic 
léinn ó Choláiste Breisoideachais agus Oiliúna Mhaigh Eo a chur ar 
shocrúcháin íoctha Erasmus san Íoslainn, sa Danmhairg, sa Spáinn, 
sa Fhrainc, san Eastóin, sa Pholainn agus sa Chipir sa chéad bhliain 
acadúil eile. Dúirt an Príomhoide, Michael Murphy go bhfuil ríméad 
air go bhfuarthas an deontas is déanaí seo agus go bhfuil sé ar bís 
faoin tionchar dearfach a bheidh ag an deontas seo ar na mic léinn. 

Brat Ómra don Fholláine 

Gairmscoil Charraig Álainn 

Co. Liatroma 

Thug Foireann Folláine Ghairmscoil Charraig Álainn faoi shraith 
imeachtaí bliana agus cuireadh clabhsúr iontach leis an mbliain 
nuair a bronnadh an Bhratach Ómra don Fholláine ar an scoil i 
mBealtaine 2022. Ní hamháin go raibh múinteoirí ar an bhfoireann 
seo bhí ionadaithe dalta páirteach inti freisin. I measc na n-
imeachtaí, bhí Seachtain na Folláine Deireadh Fómhair 2021 le 
gníomhaíocht folláine laethúil, saothar ealaíne daltaí ar an mBalla 
Folláine, Múinteoirí i gcoinne Daltaí i dTarraingt na Téide, Siúlóid 
Folláine 5,000, Lá na Stocaí Corra - ócáid tiomsaithe airgid don 
chumann carathanachta STOP, Stand Up Seachtain Feasachta ar 
scoil, Ceardlann do Dhaltaí Staire ar Éifeachtaí Meabhracha 
Domhanda na Paindéime, Clár Bí Folláin do gach dalta sa chéad 
bhliain agus san Idirbhliain, Cuairt ó chomhairleoir andúile ag 
tabhairt léargais do dhaltaí ar cheisteanna andúile, Comórtas 
Dodgeball ATF don Chéad Bhliain agus Siúlóid 7K, gníomhaíochtaí 
na míosa Feasachta ar Uathachas, Tiomsaitheoir Airgid - an tSiúlóid 
Bhuí don chumann carthanachta Pieta 

Curadh Domhanda sa 
Dornálaíocht - Amy 
Broadhurst 

Gairmscoil Charraig Álainn 

Co. Liatroma 

I mí na Bealtaine 2022, bhí ríméad ar gach aon duine sa scoil fáilte 
a chur roimh Amy Broadhurst, Curadh Domhanda sa Dornálaíocht, 
chun an Bhratach Ómra a ardú agus seisiúin Ceisteanna agus 
Freagraí a reáchtáil leis na daltaí, agus labhair sí faoina leithéid 
agus meabhairshláinte agus gnóthachtáil phearsanta.  

Ceoldráma “This History of 
Music” 

Coláiste an Chorainn  

Baile an Mhóta 

Co. Shligigh 

D’éirigh thar barr le ceoldráma Choláiste an Chorainn “This History 
of Music” i gcomhar le Black Stick Music Company i mí an Mhárta 
2022. Bhí deis ag gach dalta triail aisteoireachta a dhéanamh agus 
sa deireadh bhí breis agus 60 dalta páirteach sa léiriú agus bhí 
daoine eile ag cabhrú mar uiséirí, siopadóirí agus díoltóirí ticéad ar 
an oíche. Tugadh an t-airgead go léir a bailíodh ar an oíche chuig 
dídeanaithe ón Úcráin. Bhí go leor ceoltóirí éagsúla páirteach ann, 
lena n-áirítear: Abba, The Beatles, Eminem, Queen, Bruno Mars 
agus Cór na Scoile. Díoladh amach ionad an Art Deco i mBaile an 

Mhóta ar an oíche agus cuireadh ar an stáitse arís é i rith an lae do 
na leanaí bunscoile sa cheantar máguaird.   

RTÉ Raidió na Gaeltachta  

Coláiste Pobail Acla 

Poll Raithní 

Acaill 

Co. Mhaigh Eo 

 

Bhí áthas an domhain ar Choláiste Pobail Acla an seó ‘Iris Aniar’ de 
chuid RTÉ Radio na Gaeltachta a óstáil agus iad ag craoladh beo ón 
scoil i mí na Bealtaine agus arís i mí na Nollag 2022. Rinne na daltaí 
féin seó speisialta a chur le chéile agus craoladh é aimsir na Nollag. 
Bhí na seónna seo dírithe ar an obair iontach atá á déanamh sa 
scoil. Tugadh aitheantas do John ‘Twin’ McNamara nuair a 
ainmníodh Gradam oideachais nua ina onóir sa scoil agus seoladh a 
leabhar nua '500 Focal as Acaill' ar an gclár. Le dhá bhliain anuas, 
rinne daltaí Idirbhliana Choláiste Pobail Acla an-chuid taighde ar an 
gcanúint agus ar fhocail a bhaineann le Gaeilge Acla. Cothaíonn an 
leabhar seo spéis nua i nGaeilge Acla agus cabhraíonn sé lenár 
gcanúint áitiúil a chaomhnú. Mar thoradh air sin, ainmníodh daltaí 
na hIdirbhliana le haghaidh 'Ghradam an Chathaoirligh' i 
gComhairle Contae Mhaigh Eo. 

Comhpháirtíocht 
Idirbhliana i dTír 
Eoghain. 
Coláiste Pobail Acla 

Poll Raithní 

Acaill 

Co. Mhaigh Eo 

 

Tá Comhpháirtíocht Idirbhliana bunaithe ag Coláiste Pobail Acla le 
Scoil Ghramadaí Naomh Iósaef, Domhnach Mór, Co. Thír Eoghain i 
mí an Mhárta. Ghlac ár scoláirí Idirbhliana páirt i raon imeachtaí 
cultúrtha, teanga agus spóirt leis na scoláirí a bhí ar cuairt ar feadh 
trí lá. Bhí daltaí ó Thír Eoghain lonnaithe in Ionad Oideachais 
Allamuigh Acla agus tháinig siad le chéile le daltaí ó CPA chun 
gníomhaíochtaí a dhéanamh trí mheán na Gaeilge. Bhí na scoláirí 
tumtha i ngníomhaíochtaí cultúrtha agus teanga, le ceardlann 
speisialta Rince ar an Sean-Nós, turas treoraithe ar Oileán Acla, 
tráth na gceist, céilí mór agus léiriú agus aithris speisialta ar 
Phíobaireacht Acla, nach iad. Ar thuras 2023 beidh daltaí Choláiste 
Pobail Acla ag taisteal go Tír Eoghain. 

 

“Ceolfhoireann na Scoileanna” 

Coláiste Dháibhéid 

Caisleán an Bharraigh 

Co. Mhaigh Eo 

Tá Coláiste Daibhéid fíorbhródúil as an mbaint atá aige leis na 
hEalaíona le fada an lá. Chuir an scoil ceoldrámaí den scoth ar an 
stáitse le blianta fada anuas. Tá an-cháil ar an scoil mar gheall ar an 
mbaint atá ag an oiread sin ball foirne tiomanta le hidirghníomhú, 
cóitseáil agus spreagadh na ndaltaí. Tugann cór agus ceolfhoireann 
na scoile léirithe ag ócáidí oifigiúla scoile agus ag imeachtaí pobail. 
Bhí ríméad ar Choláiste Dháibhéid fáilte a chur roimh an Aire 
Oideachais, Norma Foley TD, chuig ár scoil ar an Déardaoin an 15 
Meán Fómhair 2022. D’fhreastail an tAire Foley ar thaibhiú álainn ó 
chuid de cheolfhoireann na scoile.  

 

“Gníomhaíochtaí Spóirt” 

Coláiste Dáibhéid 

Caisleán an Bharraigh 

Co. Mhaigh Eo 

 

Bíonn deis ag daltaí páirt a ghlacadh i raon leathan gníomhaíochtaí 
spóirt agus foghlaimíonn scoláirí conas stíleanna maireachtála 
sláintiúla agus gníomhacha a bheith acu a rachaidh chun tairbhe 
dóibh agus iad ag bogadh tríd an saol. Spreagaimid na daltaí chun 
páirt a ghlacadh i ngníomhaíochtaí éagsúla le linn a ranganna 
Corpoideachais agus le linn imeachtaí seach-churaclaim. Bíonn deis 
ag na daltaí taitneamh a bhaint as raon leathan agus éagsúil de 
ghníomhaíochtaí spóirt ar fud an churaclaim. Bíonn seisiúin 
traenála á reáchtáil ag an bhfoireann ar bhonn rialta do bhuachaillí 

agus do chailíní araon le linn am lóin agus tar éis am scoile, agus 
bíonn fáilte roimh chách. Tá liosta mór de chluichí sa Pheil 
Ghaelach, Cispheil, Sacar, Badmantan, Rugbaí, Snámh, Iomáint 
agus Lúthchleasaíocht a bheith ar siúl le linn na scoilbhliana. Tá 
Halla Spóirt agus Giomnáisiam den scoth againn ar an gcampas, 
chomh maith le páirceanna don Pheil Ghaelach agus Sacair, Raon 
Reatha agus Cúirt Cispheile. Bhain daltaí na hIdirbhliana go leor 
teastas amach sa chóitseáil i rith na bliana ar nós cluichí CLG, 
Spikeball agus an FAI. Ag Searmanas Bliantúil na nGradam Scoile, 
bronntar duaiseanna ar dhaltaí as a ngnóthachtálacha spóirt i rith 
na bliana. 

 

“STEAM” 

Coláiste Dháibhéid 

Caisleán an Bharraigh 

Co. Mhaigh Eo 

 

Is cur chuige oideachais é STEAM i leith na foghlama a úsáideann 
Eolaíocht, Teicneolaíocht, Innealtóireacht, na hEalaíona agus 
Matamaitic chun scileanna fiosrúcháin, idirphlé agus 
smaointeoireachta criticiúil na ndaltaí a threorú. Creideann 
Coláiste Dháibhéid gur cur chuige é seo a thabharfaidh scileanna 
saoil do dhaltaí a spreagfaidh iad chun rioscaí i ndiaidh machnaimh 
a thógáil, a ghlacann páirt i bhfoghlaim ó thaithí, a choinníonn leo i 
réiteach fadhbanna, a ghlacann le comhoibriú, agus a oibríonn tríd 
an bpróiseas cruthaitheach. I gColáiste Dhaibhéid, ullmhaíonn 
múinteoirí na daltaí chun a bheith ina nuálaithe, ina n-oideoirí, ina 
gceannairí agus ina bhfoghlaimeoirí san 21ú haois!  

8. Breisoideachas agus Oiliúint (BO)  
 

8.1 Seirbhísí BO a fhorbairt i BOOMSL 

Soláthraíonn BOOMSL raon leathan clár BO ar fud an réigiúin.  Tá gach soláthar BO agus na 
seirbhísí a ghabhann leis deartha chun freastal ar riachtanais oideachais agus oiliúna daoine 
aonair, idir fostaithe agus dífhostaithe, agus riachtanais ghnó agus eacnamaíocha fostóirí sa 
réigiún.  

Is é an Stiúrthóir BO, na Ceannairí BO agus Grúpa Príomhoidí Iar-Ardteistiméireachta atá 
freagrach as bainistíocht a dhéanamh ar sholáthar BO i BOOMSL.  

 

BO sa Todhchaí: Ag Claochlú na Foghlama - An Straitéis Náisiúnta Breisoideachais agus 
Oiliúna 2020 – 2024 

Tá sé mar aidhm ag an straitéis, BO sa Todhchaí: Ag Claochlú na Foghlama - An Straitéis 
Náisiúnta Breisoideachais agus Oiliúna 2020 – 2024 an fhoghlaim a athrú ó bhonn thar 
thréimhse 5 bliana. Tá an Straitéis bunaithe ar thrí cholún straitéiseacha: tógáil scileanna; 
cuimsiú a chothú; agus bealaí a éascú. Beidh fócas láidir ar cheithre théama cumasúcháin mar 
thaca aige seo: claochlú digiteach; fócas foghlaimeora agus feidhmíochta; foirne agus 
struchtúir; agus forbairt chaipitil.  

Is é bunchloch na straitéise nua ná go bhfuil BO ann do chách agus go bhfeidhmeoidh sé mar 
phríomhspreagadh d’fhorbairt eacnamaíoch agus do chomhtháthú sóisialta araon. Tá BO ar 
fáil i ngach pobal agus cuireann sé conair ar fáil do dhaoine chun iad a thógáil chomh fada 
agus is mian leo dul ar a dturas oideachais agus oiliúna, beag beann ar an leibhéal oideachais 
atá acu roimhe seo.  

Is iad na príomhbhuntáistí a bhaineann le seirbhísí Breisoideachais agus Oiliúna BOOMSL 
d’fhoghlaimeoirí ná:  

- seans níos fearr fostaíocht a fháil  

- an deis dul ar aghaidh chuig oideachas agus oiliúint eile.  

- na scileanna trasnaí a ligfidh dóibh comhtháthú a dhéanamh agus dul i ngleic go héifeachtach 
leis an tsochaí.  

- bealach chun rochtain a fháil ar oideachas ar feadh an tsaoil - gairmscileanna atá nasctha le 
riachtanais scileanna criticiúla réigiúnacha agus náisiúnta.  

- agus samhlacha nua um sheachadadh ar féidir leo freastal ar a gcuid riachtanas atá ag athrú 
go tapa.  

 

Cuirfidh BOOMSL le plean straitéiseach uaillmhianach BO 2020 – 2024 agus glacfaidh sé páirt 
ghníomhach sa phlean cur chun feidhme chun Creat Straitéiseach don BO sa Todhchaí a 
bhunú agus an plean a sheachadadh. Bíonn BOOMSL i dteagmháil le SOLAS i scaoileadh 
straitéiseach gach bliain chun nuashonrú a dhéanamh ar ár gcomhaontuithe feidhmíochta 
straitéiseacha trí bliana atá múnlaithe agus bunaithe ar na Paraiméadair Uileghabhálacha 
Pleanála agus Maoinithe agus na Riachtanais do Sholáthar Breisoideachais agus Oiliúna na 

mBord Oideachais agus Oiliúna arna eisiúint ag SOLAS. Éascaíonn an nuashonrú bliantúil 
machnamh a dhéanamh ar chomhthéacs, treo agus dul chun cinn straitéiseach an 
chomhaontaithe BOOMSL/SOLAS SPA agus, éascaíonn sé aghaidh a thabhairt ar riachtanais 
na réimsí tosaíochta agus na gcohórt atá ag teacht chun cinn ar bhonn bliantúil.  

Tacaíonn BOOMSL go sonrach leis an Straitéis BO  agus na Spriocanna Córais a socraíodh faoin 
Straitéis Náisiúnta BO agus a léirítear i spriocanna an chórais náisiúnta BO a comhaontaíodh 
idir BOOMSL agus SOLAS, arna seachadadh thar thimthriall 3 bliana. Déanann sé é seo trí 
leanúint d’fhorbairt scileanna agus oiliúint a ailíniú le riachtanais fiontraíochta an réigiúin agus 
trí leanúint ar aghaidh ag cur leis na Dúshláin Náisiúnta a bhaineann le beartas tras-rialtais ina 
mbeifear ag súil go ndéanfaidh BOOMSL BO rannchuidiú tábhachtach, mar atá i bPoist sa 
Todhchaí, Athrú Aeráide, agus Tionscadal Éireann 2040.  

Breithníonn BOOMSL na saincheisteanna a bhaineann leis an mBeartas Oideachais agus 
Scileanna Níos Leithne freisin. Leag an Straitéis Náisiúnta Scileanna agus an Plean 
Gníomhaíochta 3 bliana don Oideachas sraith gealltanas amach maidir leis an gcóras BO, agus 
geallann forbairt creat oideachais tríú leibhéal cur chuige níos comhordaithe idir BO agus an 
tArdoideachas. Baineann sé seo go háirithe le BOOMSL le teacht Ollscoil Theicneolaíochta an 
Atlantaigh. 

 

9. Cláir BO  
 
Le linn 2022, thairg BOOMSL cúrsaí lánaimseartha agus páirtaimseartha i raon leathan réimsí 
do dhaonra mór agus éagsúil d’fhoghlaimeoirí aosach agus iar-mheánscoile. Tháinig laghdú ar 
líon na rolluithe mar gheall ar thionchair na paindéime, go háirithe i soláthar oiliúna pobail 
agus ar conradh, ach freisin ar fud gach cineál soláthair.  
 
In 2022, ghlac thart ar 16,404 foghlaimeoir páirt i soláthar BO ar fud na dtrí chontae. 
 
Seo a leanas sampla de bhuaicphointí na gclár: 
 
9.1 Cúrsaí Iar-Ardteistiméireachta  

• Fuair Coláiste Breisoideachais Shligigh €2.4 milliún maoinithe faighte aige ó SOLAS, 
chun a fhoirgneamh do Chúrsaí Iar-Ardteistiméireachta a leathnú ar Champas Bhéal 
Átha an Fhóid. Mar chuid den fhoirgneamh nua, beidh seacht seomra ranga ann: 
Seomra Sláinte ainmnithe, Seomra Ealaíne, Seomra Cúram Ainmhithe agus ceithre 
sheomra ranga ginearálta. Beidh an foirgneamh nasctha leis an bpríomhfhoirgneamh 
atá ann faoi láthair agus ligfidh sé do Choláiste Breisoideachais Shligigh a sholáthar 
Cúrsaí Breisoideachais ar fad a chur ar fáil ar aon champas amháin. Is ré nua spreagúil 
é seo do sholáthar Cúrsaí Iar-Ardteistiméireachta i Sligeach agus sna contaetha 
máguaird.  

• Lig Coláiste Breisoideachais Chonnacht Thuaidh d’fhoghlaimeoirí staidéar a 
dhéanamh ar an gcúrsa Scileanna Marcaíochta Leibhéal 6 agus ligeann sé do dhaltaí 
dul i mbun teagaisc in Éirinn, lena n-áirítear ionaid mharcaíochta ceadaithe ag AIRE. 
Roimhe seo, bhíodh ar mhic léinn cáilíocht BHS a bheith acu chun dul i mbun teagaisc 
in Éirinn. Comhlíonann an cúrsa Scileanna Marcaíochta Leibhéal 6 riachtanas 
oideachais an Teastais Ghlais freisin - comhlíonann mic léinn riachtanais feirmeoir 

cáilithe chun críocha scéimeanna uile na gCoimisinéirí Ioncaim agus na Roinne 
Talmhaíochta, Bia agus Mara. 

• Coláiste Breisoideachais agus Oiliúna Mhaigh Eo - Bronnadh Deontas Erasmus de 
bhreis ar €206,000 ar Choláiste Breisoideachais agus Oiliúna Mhaigh Eo i mí na 
Bealtaine 2022.  
Bhronn an tAire Simon Harris maoiniú ar Choláiste Breisoideachais agus Oiliúna 
Mhaigh Eo i mí na Samhna 2022 mar cheann de na 10 gcoláiste BO na todhchaí. 

• Soláthraíonn Gairmscoil Dhroim Seanbhó agus Coláiste Loch Aillionn i Liatroim cúrsaí 
Ardteistiméireachta i gCúrsaí Gnó, TFC agus Oideachas Allamuigh.  
 
 
 
 
 

9.2 Printíseachtaí agus Printíseachtaí Generation Nua 

• Leanann BOOMSL ag cur lenár bprintíseachtaí náisiúnta nua i nDíolacháin agus 
Ceardbhúistéireacht. Tá na printíseachtaí nua seo ag dul ó neart go neart, ag 
comhoibriú le BOOanna comhoibríocha ar fud na tíre ag teacht ar aghaidh mar 
chomhpháirtithe. 
 

• In 2022, fuair BOOMSL faomhadh ón gComhaontas Náisiúnta Printíseachta chun dhá 
phrintíseacht náisiúnta nua a fhorbairt sna Meáin Dhigiteacha agus Margaíocht agus 
sa Thumtheicneolaíocht. Is éacht ollmhór é seo ag BOOMSL mar is sinne an t-aon BOO 
anois a bhfuil ceithre phrintíseacht Generation nua acu. 
 

• Choinnigh BOOMSL “acmhainn iomlán” i seirbhís an Ionaid dár bprintísigh chéim 2 le 
linn 2022; ba mhór an t-éacht é seo – tá aitheantas mór ag dul dár dteagascóirí 
printíseachta agus do na comhghleacaithe tacaíochta ar fad in Ionaid Oiliúna BOOMSL 
– i Sligeach agus i mBéal an Átha. 
 

• In 2022, chláraigh BOOMSL an líon is airde riamh printísigh do phrintíseachtaí Chéim 
4 agus Chéim 6 ag ár gcomhghleacaithe ar Champas Shligigh de OTA. 
 

• D'óstáil BOOMSL, i gcomhar lenár gcomhghleacaithe ó Bhord Oideachais agus Oiliúna 
Dhún na nGall, an chéad searmanas bronnta “duine le duine” dár bPrintíseach 
Ceardaíochta le breis agus trí bliana. Bhí an tUasal Frank Feighan T.D. i gceannas ar an 
imeacht ar ar fhreastail breis agus 140 printíseach, a dteaghlaigh agus a bhfostóirí. 

 
9.3 Cúrsaí Oiliúna 

• Cúrsa Oiliúna do Theicneoir Déantúsaíochta reáchtáladh an chéad atriall den chúrsa 
oiliúna seo i BOOMSL in 2022 inár saoráid thiomanta nua in Ionad Oiliúna Bhéal an 
Átha. Tá súil againn gur cúrsa suaitheanta a bheidh ann do BOOMSL a léireoidh ár 
gcaidreamh atá ag teacht chun cinn idir na BOOanna agus na hearnálacha 
bithchógaisíochta agus déantúsaíochta atá ar na fostóirí móra inár gceantar. 

• Cúrsa Oiliúna Microsoft Cloud 2022 bhain na chéad fhoghlaimeoirí céim amach sa 
Chúrsa Oiliúna Microsoft Cloud; is cúrsa saincheaptha é a dearadh i gcomhpháirtíocht 

le Microsoft agus tá sé ag dul ó neart go neart. Tá BOOMSL ag forbairt Cúrsa Oiliúna 
Cibearshlándála tiomnaithe le Microsoft agus tá sé le seoladh in 2023. 

• Teagascóir Surfála agus Cúrsa Oiliúna do Ghardaí Tarrthála Trá  Forbraíonn an cúrsa 
oiliúna seo atá lonnaithe i gceann de na hionaid oiliúna is áille sa tír teagascóirí don 
tionscal surfála atá ag teacht chun cinn in Éirinn. Cabhraíonn ár dteagascóirí le 
meantóireacht a dhéanamh ar thionscal riachtanach na turasóireachta atá ina chroílár 
in go leor de phobail chósta na hÉireann. 

 
9.4 Scéim Deiseanna Oiliúna Gairmoideachais 

• Aistríodh soláthar SDOG i gContae Mhaigh Eo go Coláiste Breisoideachais agus Oiliúna 
Mhaigh Eo in Aibreán 2022. Mar thoradh air seo, beidh 6 ionad SDOG ina Mol do 
Choláiste Breisoideachais agus Oiliúna Mhaigh Eo.  

• Ar an 24 Aibreán 2022, thapaigh 18 bhfoghlaimeoir SDOG, in éineacht lena 
dteagascóirí ón Ionad Breisoideachais agus Oiliúna – Droim Seanbhó, an deis taisteal 
go Barcelona le haghaidh socrúchán oibre coicíse mar chuid den chlár Erasmus+. Agus 
eitiltí agus lóistín íoctha, chomh maith le liúntas maireachtála seachtainiúil, ba dheis 
iontach é seo dár bhfoghlaimeoirí ar chúrsaí DDCÉ Riarachán Gnó Leibhéal 5, Cothú 
Sláinte agus Eolaíocht Bhia, Turasóireacht le Gnó agus Ceol Traidisiúnta na hÉireann 
taithí phraiticiúil a fháil ó bheith ag obair i gcathair iltíreach Eorpach, in eagraíocht a 
bhaineann lena réimse gairmoideachais. 

 
9.5 An Tionscnamh um Fhilleadh ar an Oideachas (TFO) 

• In 2022, rinne BOOMSL filleadh iomlán ar an teagasc agus ar an bhfoghlaim san ionad, 
rud ar chuir an fhoireann agus na foghlaimeoirí fáilte mhór roimhe. 

• D’oscail BOOMSL na Seirbhísí Oideachais Aosaigh i bhfoirgneamh Western People i 
mBéal an Átha, agus rinneadh sruthlíniú ar chomhordú BTEI i Maigh Eo mar chuid den 
fhorbairt sin. 

 
9.6 Bunoideachas d’Aosaigh/ Foghlaim don Teaghlaigh/ Litearthacht agus Uimhearthacht 
d’Aosaigh  

• In 2022, d’éirigh le BOOMSL cúrsaí agus seirbhísí ESOL a sholáthar do níos mó ná 3,500 
náisiúnach de chuid na hÚcráine, éacht suntasach gan aon dabht. Chuir BOOMSL 
Béarla ar fáil do chainteoirí Teangacha Eile ó Leibhéil 1-6 DCCÉ. 

• In 2022, leathnaigh BOOMSL Foghlaim Teaghlaigh thar chúig ionad Litearthachta agus 
Bunoideachais. 

• Faoin Straitéis 10 mbliana um Litearthacht don Saol do Dhaoine Fásta, cheap BOOMSL 
Comhordaitheoir Réigiúnach Litearthachta d’Aosaigh a oibreoidh ar rolladh amach na 
straitéise ar fud BOOMSL agus a chuirfidh leis an tseirbhís atá ann faoi láthair agus ag 
an am céanna bhunaigh sé comhghrúpaí réamhghníomhacha a chinnteoidh go 
dtéitear i gcomhairle le gach páirtí leasmhar, le guthanna an phobail, leis an bpobal 
agus le fostóirí maidir le riachtanais ár réigiún. 

• Cheap BOOMSL Comhordaitheoir Tacaíochta d’Fhoghlaimeoirí a chuirfidh leis na 
tacaíochtaí foghlama atá i bhfeidhm ar fud BOOMSL. 

• I mí Aibreáin 2022, ghlac beirt Fhoghlaimeoirí Litearthachta BOOMSL páirt san Fhóram 
Náisiúnta d’Fhoghlaimeoirí BO a reáchtáladh i Sligeach.  Deis a bhí anseo dár 

bhFoghlaimeoirí a bheith rannpháirteach i bplé grúpa fócais chun smaointe agus 
eispéiris, idir mhaith agus olc, a roinnt, rud a chuidigh le feabhas a chur ar an tseirbhís 
BO. 

 
9.7 Oideachas Pobail  

• In 2022, chuir Oideachas Pobail BOOMSL os cionn 400 cúrsa ar fáil agus ghlac breis 
agus 3,000 foghlaimeoir páirt ann i ngach pobal i Maigh Eo, i Sligeach agus i Liatroim.  

• Chuir an Clár Oideachais Pobail agus an Ciste Reach tacaíocht, teagasc agus maoiniú 
ar fáil go háirithe do phobal an Uathachais i BOOMSL, rud a chuireann ar chumas 
daoine fásta a lánacmhainneacht a bhaint amach trí raon leathan cúrsaí idir TFC, 
Forbairt Chluichíochta, Ealaín, Ceol, Scileanna Cócaireachta, Aireachas, Gairneoireacht 
agus Folláine, obair a dhéanamh le heagraíochtaí amhail Cumann Cúraim an Iarthair, 
RehabCare, Cumann Cathaoireacha Rothaí na hÉireann, agus Ionaid Acmhainní 
Teaghlaigh ar fud Chontae Mhaigh Eo, Chontae Shligigh agus Chontae Liatroma. 

• I mbliana, bhí Oideachas Pobail BOOMSL páirteach i dtionscadal ar a dtugtar Caisleán 
an Bharraigh - Baile a Thacaíonn leis an Uathachas. Tugann an tionscnamh seo 
pobail/eagraíochtaí le chéile chun obair a dhéanamh chun inrochtaineacht, tuiscint 
agus glacadh le daoine uathacha agus a dteaghlaigh i mbailte ar fud na hÉireann a 
mhéadú.  Thug Adam Harris, Príomhfheidhmeannach, AsIAM Ireland, cuairt i mbliana 
ar an Ionad Breisoideachais agus Oiliúna, Caisleán an Bharraigh chun an Dámhachtain 
Imeachtaí Ionchuimsitheacha a bhronnadh. Bronnadh an gradam seo ar Choiste 
Chaisleán an Bharraigh - Baile a Thacaíonn leis an Uathachas mar aitheantas ar 
iarrachtaí an bhaile sprioc an tionscadail seo a bhaint amach. 

 
9.8  Ionaid /  Oiliúna / Pobail um Ógtheagmháil  

• Maoiniú á fhógairt don Ionad Breisoideachais agus Oiliúna nua BOOMSL, Maothail - 
Thug an tAire Breisoideachais agus Ardoideachais, Taighde, Nuálaíochta agus 
Eolaíochta, Simon Harris cuairt ar bhunáit Ógtheagmháil Liatroma i Maothail Dé Luain 
an 10 Deireadh Fómhair chun maoiniú an-mhór a fhógairt faoin gCiste Uasghrádaithe 
do Bhonneagar Straitéiseach BO. 

• In Ógtheagmháil Liatroma, d’éirigh le foghlaimeoir DCCÉ 3 san Fhoghlaim Ghinearálta 
a bhaint amach. Rinne an duine seo an Ardteistiméireacht Fheidhmeach agus 
bronnadh gradam Fergal Quinn air as na gráid is airde i réigiún an Iarthair a bhaint 
amach. Lean an foghlaimeoir seo ar aghaidh chuig Coláiste Breisoideachais Shligigh 
chun staidéar a dhéanamh ar an innealtóireacht agus táthar ag súil go  dtabharfaidh 
sé faoin gcúrsa céime in OTA i mí Mheán Fómhair. 

• Sa bhliain acadúil 2021/2022, chuir ochtar mac léinn in Ógtheagmháil Shligigh an 
Ardteistiméireacht Fheidhmeach i gcrích.  Bronnadh pas le tuillteanas ar cheathrar de 
na foghlaimeoirí seo agus bronnadh pas le gradam ar cheathrar eile. Chuaigh ceathrar 
foghlaimeoirí ar aghaidh chuig an mBreisoideachas agus chuaigh ceathrar 
foghlaimeoirí eile ar aghaidh chuig fostaíocht lánaimseartha. 

• In 2022, léirigh Ógtheagmháil Shligigh scannán dar teideal “The Real Rebecca” a 
léiríodh den chéad uair in Amharclann The Model i Sligeach i mí na Nollag 2022. Bhain 
an scannán le cailín óg a bhí ag aistriú ó bheith ina cailín chun a bheith ina buachaill 
agus an turas a bhí roimpi.  

• Chruthaigh Ionad Acmhainní Teaghlaigh Bhréifne gairdín pobail ina bhfuil cosáin sióga, 
polatholláin, stáisiúin aclaíochta, ionaid amhairc agus go leor leor eile. Chabhraigh na 
hoiliúnaithe ó thaobh péintéireacht, garraíodóireacht, plandáil, fíodóireacht saileach 
agus bailiú bruscair de. Cuireadh de chúram orthu tabhairt faoi thionscadal mór, i.e. 
óstán feithidí a dhéanamh don ghairdín. Ba dheis iontach é foghlaim faoi chúrsaí 
bithéagsúlachta agus inbhuanaitheachta, spraoi a bheith acu agus é a sheachadadh go 
bródúil chuig an ngairdín pobail. 

• Ar an 26 Bealtaine, bhí ríméad ar fhoireann agus ar fhoghlaimeoirí Ionad Oiliúna Pobail 
Shligigh fáilte a chur roimh an Aire Breisoideachais agus Ardoideachais, Taighde, 
Nuálaíochta agus Eolaíochta Simon Harris TD chuig an ionad.  Ag labhairt dó faoin 
gcuairt, dúirt an tAire Harris “Bhí áthas an domhain orm cuairt a thabhairt ar Ionad 
Oiliúna Pobail Shligigh agus an obair spreagúil atá á déanamh anseo a fheiceáil mé 
féin.  Déanann an obair a dhéantar ansin saol na bhfoghlaimeoirí agus saol an phobail 
ar a bhfreastalaíonn sé a athrú ó bhonn.” 

• Mar chuid de Sheachtain Náisiúnta na Rothar thug an tAire Frank Feighan TD cuairt ar 
Ionad Oiliúna Pobail Shligigh chun a gcuid rothair úrnua a sheoladh. Ceannaíodh na 
rothair seo le tacaíocht ó Chomhpháirtíocht Spóirt agus Áineasa Shligigh mar chuid 
den Tionscnamh Uirbeach Eachtraíochta Allamuigh, ar tionscadal de chuid Spórt 
Éireann é.  

• Mar chuid dá Lá Oscailte, thug Coláiste Oiliúna Pobail Liatroma cuireadh don Aire 
Frank Feighan TD plaic a nochtadh chun 35 bliain de Ghaisce - Gradam an Uachtaráin 
a chomóradh agus aitheantas a thabhairt do thiomantas Choláiste Oiliúna Pobail 
Liatroma tacú le daoine óga féinfhorbairt a dhéanamh trí pháirt a ghlacadh sa chlár.  
 
 
 
 
 

9.9 Tionscnaimh Oiliúna Áitiúla (TOÁanna) 

• I mí na Samhna 2022, chuir BOOMSL athbhreithniú cuimsitheach ar TOÁanna i gcrích 
agus leanfaidh sé ar aghaidh ag tacú le hocht gclár TOÁ sa réigiún. 

• Cuireann Scoil Cócaireachta Mhainistir Mhaigh Eo fáilte roimh fhoghlaimeoirí nua 
chuig Rang 22/23 don TOÁ um Scileanna Cócaireachta. Is é seo an 12ú bliain de Scoil 
Cócaireachta Mhainistir Mhaigh Eo agus tá an cúrsa seo aitheanta le fada an lá sa 
tionscal fáilteachais mar chonair dóibh siúd ar mian leo slí bheatha a bhaint amach 
mar chócaire agus leanann ár dteagascóirí ag tógáil naisc le gnólachtaí áitiúla a mbeidh 
gá acu le príomhchócairí, ní hamháin sa tionscal fáilteachais ach lasmuigh de freisin. 

 
9.10 Scileanna chun Dul Chun Cinn/ Scileanna don Obair  

• I gcomhar lenár gcomhghleacaithe sa Roinn Coimirce Sóisialaí, d’óstáil BOOMSL 2 
imeacht Sárthaispeántais d’Fhostóirí (ceann amháin i Sligeach agus an ceann eile i 
gCaisleán an Bharraigh). D’fhreastail breis agus 30 taispeántóir ar gach imeacht chun 
léiriú a dhéanamh ar na seirbhísí atá ar fáil d’fhostóirí agus d’fhiontar sa réigiún. 

• Chuir BOOMSL seirbhísí “Scileanna chun Dul Chun Cinn” ar fáil do bhreis is 700 
foghlaimeoir fostaithe. Is é seo an líon idirghabhálacha oiliúna is airde riamh a rinne 
BOOMSL in aon bhliain féilire amháin do dhaoine fostaithe. 

• Bhronn BOOMSL maoiniú faoin gciste nuálaíochta “Scileanna chun Dul Chun Cinn” 
chun an clár ImTechSkills a sheachadadh don earnáil fuinnimh gaoithe. 

• Sheol BOOMSL an tionscadal “SEED” – áis um Bainistíocht ar Chaidrimh le Custaiméirí 
le haghaidh Rannpháirtíocht Fostóra. 

 
9.11 Music Generation  

• D'éirigh leis an gclár nuálaíoch ‘Ceol na nÓg' de chuid Music Generation Mhaigh Eo 
bunsraith an cheoil a thabhairt isteach do bhreis agus 1000 leanbh i gContae Mhaigh 
Eo, ag líonadh bearna ríthábhachtach inár gclár oideachais ceoil sa bhunscoil. Thaitin 
an clár go mór le scoileanna agus  leis na leanaí agus bhí ról tábhachtach aige maidir 
le cabhrú le leanaí raon leathan scileanna a fhorbairt lena n-áirítear scileanna ceoil, 
scileanna cognaíocha, scileanna mótair agus scileanna sóisialta, ag cothú bonn láidir i 
bhfoghlaimeoirí óga dá bhforbairt amach anseo. 

• Shroich Music Generation Shligigh an líon b’airde foghlaimeoirí in 2022 - Bhí teagmháil 
aige le breis agus 3,100 leanbh agus duine óg gach seachtain in 2022. Lean Music 
Generation Shligigh ar aghaidh ag spreagadh daoine óga chun a lánacmhainneacht a 
bhaint amach. Agus an chruthaitheacht, an chuimsiú agus an cumasú i gcroílár na gclár 
ar fad, thug an líon b’airde daoine óga riamh faoi chláir nua amhail an chéad 
Cheolfhoireann Ucailéile i Sligeach, cláir bhanna do dhéagóirí agus an scoil cheoil 
samhraidh shuntasach Musical Horizons inar ghlac breis agus 170 duine óg páirt i mí 
Iúil 2022. Bhí rochtain ag breis agus 40 scoil agus breis agus 200 duine óg ar oideachas 
léirithe ceoil in 2022 freisin. 

• ‘Music Generation Leitrim Creative Sounds - Explosive Performance of Original Music 
by Young Musicians.’ I mí na Samhna 2022, ghlac roinnt daltaí ó Music Generation 
Liatroma páirt sa tionscadal Creative Sounds.  Cruthaíodh an tionscadal Creative Sounds 
atá á stiúradh ag ceoltóir, cumadóir agus stiúrthóir ceoil mór le rá Sid Peacock, spás 
cuimsitheach do na ceoltóirí óga seo ó chontaetha éagsúla chun dul i mbun 
comhoibrithe agus seinm le chéile.  Fuair siad deis eolas a chur ar conas a gceol féin a 
chumadh, a thobchumadh agus a chur le chéile agus é mar aidhm aige sárthaispeántas 
ceoil a chur ar an stáitse agus d’éirigh thar barr leo. 
 

9.12 Ionaid Oideachais Allamuigh   

• Rinne Ionad Oideachais Allamuigh Acla óstáil ar an gcomhdháil ‘Ná Fág Riain’ Éire agus 
comhdháil Chónaidhm Europarc SEE i mí Aibreáin 2022.  Is tionscnamh é an tionscadal 
Inbhuanaitheachta agus Oideachas Allamuigh (SEE) atá dírithe ar thurasóireacht 
inbhuanaithe agus caitheamh aimsire allamuigh a chur chun cinn. Is iad 
na comhpháirtithe atá i gceist ná grúpa saineolaithe idirnáisiúnta san 
inbhuanaitheacht agus san oideachas lasmuigh. Deis a bhí sa chruinniú díriú ar roinnt 
ábhar a bhaineann le Cuimsiú, Eitic Chomhshaoil, Rannpháirtíocht Pobail, agus 
Forbairt Sraith Straitéisí. 

• Tá sraith straitéisí an Tionscadail SEE deartha chun comhthuiscint a fheabhsú ó 
dhearcadh Spóirt Allamuigh agus Limistéir faoi Chosaint a bhfuil comhsprioc acu 
maidir le cleachtais turasóireachta atá freagrach agus inbhuanaithe a chur chun cinn. 
Trí oideachas a chur ar dhaoine aonair agus eagraíochtaí agus iad a chumhachtú chun 
na cleachtais seo a ghlacadh, tá sé mar aidhm acu timpeallachtaí nádúrtha a 
chaomhnú agus leas na bpobal áitiúil a chur chun cinn.  Nuair a bheidh an tsraith 

https://www.sidpeacock.com/

straitéisí seo réidh, úsáidfear an teimpléad mar dhea-chleachtas sa tionscal allamuigh 
ar fud na hEorpa. 

• Ainmníodh Ionad Oideachais Allamuigh Acla le haghaidh dhá ghradam ag Gradaim 
Outsider Magazine - Éicea-laoch na bliana agus an tÉalú Allamuigh is Fearr. 
 

9.13 Cúrsaí oíche agus ranganna oíche féinmhaoinithe  

• Tá cláir oíche BOOMSL dírithe ar dhaoine, ar chomhpháirtíochtaí agus ar dheiseanna 
a chruthú chun cabhrú le foghlaimeoirí breisoiliúint a fháil ar an mbealach is solúbtha. 
In 2022, chuir 990 foghlaimeoir cúrsa oíche i gcrích le BOOMSL. Tá cúrsaí á dtairiscint 
anois i réimsí nua agus tá ár dtairiscintí fós á bhforbairt chun freastal ar riachtanais ár 
bhfoghlaimeoirí.  

• In 2022, chuaigh BOOMSL i gcomhpháirtíocht leis an Institiúid Code chun Cúrsa Oíche 
um an Dioplóma (EQF L4) i bhForbairt Bogearraí a sheoladh. Is é BOOMSL an chéad 
chomhpháirtí san Eoraip, ní hamháin in Éirinn, a sheol an chéad chohórt go déanach 
in 2022. Cabhraíonn an cúrsa seo le foghlaimeoirí cur lena gcuid scileanna ar an 
mbealach is solúbtha agus gairm bheatha i bhforbairt bogearraí a dhéanamh 
inrochtana do dhaoine. Is féidir le foghlaimeoirí dul ar aghaidh chuig ár gclár 
lánaimseartha (EQF L5) ansin.  

• Ó shamhradh 2022 ar aghaidh, tá breis is 400 mac léinn cláraithe ag Coláiste BO 
Mhaigh Eo sa chlár oíche páirtaimseartha. In 2022, reáchtáil Campas Chathair na Mart 
Scoil Samhraidh agus d’éirigh thar barr leis. 

• I gColáiste BO Mhaigh Eo, cuireadh an cúrsa páirtaimseartha Talmhaíochta (Teastas 
Glas) isteach faoin gClár Erasmus+, rud a ligeann do mhic léinn taisteal ar shocrúcháin 
trí mhí nó trí seachtaine ar fheirmeacha mórscála san Íoslainn agus sa Ghearmáin. 

• In 2022, sheol BOOMSL an Clár Scileanna Digiteacha i gcomhar le trí Iar-Bhunscoil de 
chuid BOOMSL. Ghlac 115 dalta idirbhliana páirt in oiliúint scileanna digiteacha 
éagsúla ó bhunscileanna ríomhaireachta go scileanna margaíochta digiteacha.  

 
9.14 Obair Óige 

• In 2022 bunaíodh dhá sheirbhís óige nua sa réigiún – Seirbhís Óige Iorrais agus UBU 
Shligeach Theas.  Cuireadh tús leis an dá sheirbhís nua seo tar éis gur éirigh le rannóg 
Oibre Óige BOOMSL i bpróiseas iomaíoch chun tionscadail nua a bhunú faoin gclár 
Your Place Your Space UBU.  Oibríonn gach tionscadal le thart ar 100 duine óg 
spriocdhírithe idir 10-18 mbliana d’aois, agus dírítear ar a riachtanais forbartha 
pearsanta agus sóisialta.  Maoinítear na tionscadail trí BOOMSL agus is é Foróige a 
reáchtáiltear iad.  Tá an tSeirbhís Óige Iorrais lonnaithe i mBéal an Mhuirthead, agus 
tá ionaid for-rochtana ar fáil san Eachléim agus i Ros Dumhach agus sa Chorrán Buí.  Tá 
UBU Shligeach Theas lonnaithe i dTobar an Choire, agus tá ionaid for-rochtana ar fáil i 
mBaile an Mhóta, sa Ghoirtín agus i gCúil Áine.  Tá an dá chlár seo á maoiniú ag an 
Roinn Leanaí, Comhionannais, Míchumais, Lánpháirtíochta agus Óige. 

 
9.15 Comhpháirtíocht Áitiúil Óige Chruthaitheach: 

• In 2022, d’éirigh leis an gComhpháirtíocht Áitiúil Óige Chruthaitheach 
comhpháirtíochtaí nua lánbhrí a bhunú ar fud na bpobal óige agus ealaíon i Maigh Eo, 
i Sligeach agus i Liatroim. Mar thoradh ar na comhpháirtíochtaí seo, thacaigh an 

Chomhpháirtíocht Áitiúil Óige Chruthaitheach le breis agus 900 duine óg maidir lena 
gcumas cruthaitheach a fhiosrú agus a fhorbairt.  

 

9.16 Seirbhís um Threoir agus Faisnéis san Oideachas Aosach  

• Chabhraigh an tSeirbhís um Threoir san Oideachas Aosach seirbhís iontach ar fáil do 
mhuintir na hÚcráine ó tháinig siad go hÉirinn i Márta 2022. Chuir BOOMSL seisiúin 
Faisnéise agus Treorach ar fáil agus thacaigh siad le daoine filleadh ar an oideachas 
chomh maith le cuidiú leo féachaint ar a gcáilíochtaí roimhe seo agus ar an leibhéal 
atá bainte amach acu ar an gCreat Náisiúnta na gCáilíochtaí.  Tá an tacaíocht 
mhothúchánach atá ag teastáil do ghrúpa ar bhain tráma dóibh mar chuid den chlár 
oibre amach anseo toisc go bhfuil sé ríthábhachtach tacú le daoine mar atá siad ag am 
ar bith. Déanann an tseirbhís Treorach athbhreithniú agus machnamh ar an tseirbhís 
a chuirimid ar fáil. 

• ‘Oibriú le Pobail Nua’ – Mar thoradh ar an obair seo ar fad, tá dea-chaidreamh oibre 
cothaithe againn le páirtithe leasmhara áitiúla, tá tacaíocht againn ó aistritheoir a 
chabhraíonn lenár gcuid oibre agus tá tuiscint níos fearr ag na daoine seo anois ar an 
tseirbhís Treorach agus ar BOOMSL.   Tá rochtain ag cliaint ón Úcráin ar phacáistí 
faisnéise aistrithe, rud a chabhraíonn leo tuiscint agus feasacht a fháil ar thacaíochtaí 
oideachais, ar chóras oideachais na hÉireann, ar dheiseanna oideachais agus oiliúna 
agus ar na tacaíochtaí oideachais atá ar fáil.   Mar thoradh air sin, tá go leor cliant ón 
Úcráin ag freastal ar chúrsaí lánaimseartha agus páirtaimseartha ar fud BOOMSL. 

9.17 Forbairt Ghairmiúil (FG) 

• D’óstáil BOOMSL seimineár gréasáin i mí an Mhárta don fhoireann ar fad dar teideal 
‘Emerging from the Pandemic - MSLETB Further Education and Training Stronger 
Together’.  Tugadh cuireadh do gach ball foirne BO agus TFE freastal ar an seimineár 
gréasáin ar líne seo a mhair 6 huaire san iomlán thar 2 lá.  Áiríodh leis ionchur ó 
bhainistíocht BOOMSL, ón bhfoireann agus ó fhoghlaimeoirí – agus iad ag comhroinnt 
eispéiris, dea-chleachtas agus foghlaim; ionchur ó láithreoirí seachtracha lena n-
áirítear SOLAS, Tara 365 agus Soul Space; ag díriú ar straitéisí náisiúnta; cur i bhfeidhm 
agus athruithe cultúrtha i ndiaidh na paindéime.  D’fhreastail breis is 300 ball foirne ar 
an seimineár gréasáin seo thar an imeacht 2 lá. 

• I mí Dheireadh Fómhair 2022, chríochnaigh BOOMSL a dhara suirbhé foirne FG i measc 
na foirne BO agus TFE. Bhí an ráta freagartha thart ar 30%. Leagadh béim ar na 
gníomhaíochtaí FG atá déanta ag an bhfoireann ó 2018 ar aghaidh agus thug sé deis 
don fhoireann eolas a thabhairt chun bonn eolais a chur faoi ghníomhaíochtaí 
pleanáilte FG do 2023. 

• In 2022, bhain an fhoireann leas as na deiseanna Forbartha Gairmiúla seo a leanas - 
Dínit ag an Obair; Oiliúint Cáilíochta agus Dearbhaithe; Foghlaim le Cuidiú 
Teicneolaíochta; Cóitseáil Fheidhmeach; Oiliúint um Riachtanais Speisialta Oideachais; 
Scileanna Éascaithe Grúpa; Oiliúint Bhainistíochta; Oiliúint Inbhuanaitheachta; agus 
Gaelchultúr. 

 

9.18 Cumarsáid & Imeachtaí 

In 2022, d’óstáil agus d’fhreastail BOOMSL ar go leor imeachtaí, mar shampla na cinn seo a 
leanas: 

• Gradaim um Printíseachtaí Glúine do Phrintíseach na Bliana – bhain triúr fostóir atá 
cláraithe ar an bPrintíseacht Díolacháin agus ar Phrintíseacht na 
Cheardbhúistéireachta na gradaim fhoriomlána seo amach i dtrí chatagóir. 

• Seoladh an chláir nua Éicea-Thiomána do thiománaithe HGVanna, Cóistí & Busanna. 
• Rinne printísigh agus teagascóirí na Ceardbhúistéireachta ionadaíocht ar BOOMSL ag 

Dúshlán Domhanda na mBúistéirí i Sacramento, California. 
• Na Chéad Ghradaim Laochra BOOÉ – bhí BOOMSL ar an ngearrliosta do cheithre 

ghradam agus bhain BOOMSL an Gradam Náisiúnta Laoch BOO amach. 
• Comórtas Scileanna Domhanda. 
• Cruinniú Mullaigh na Scoileanna. 
• D’fhógair an tAire Harris maoiniú d’Ionad BO BOOMSL Mhaothla. 
• D’fhógair an tAire Harris go bhforbrófaí Campas Chaisleán an Bharraigh – Coláiste BO 

Mhaigh Eo. 
• Cruinniú Mullaigh na Scileanna Glasa. 

 

9.19 Erasmus 2022 

Mar chuid den chlár Erasmus i BOOMSL in 2022, rinneadh na turais seo a leanas: 
 

• Tionscadal Soghluaisteachta Foirne VET go Munich na Gearmáine (naoi 
soghluaisteacht foirne) 

• Forbairt Ghairmiúil Fhoireann BOOMSL - Soghluaisteachtaí Oideachais Aosaigh go 
Padova san Iodáil (19 soghluaisteacht/trí chúrsa éagsúla) 

• AppEUance (turais chuig cruinnithe sa Bhruiséil, sa Phortaingéil agus san Íoslainn) 
• Chuir Coláiste Breisoideachais agus Oiliúna Mhaigh Eo tús an athuair leis an gclár 

Erasmus in 2022 agus ghlac breis agus 70 mac léinn agus 15 bhall foirne páirt i 
Soghluaiseachtaí Erasmus+.  

 
9.20 Ciste Reach (MAEDF roimhe seo) 

Tá sé mar aidhm ag ciste Reach maoiniú a chur ar fáil chun tacú le foghlaimeoirí faoi 
mhíbhuntáiste oideachasúil rochtain a fháil ar oideachas pobail agus páirt a ghlacadh ann. Tá 
sé mar aidhm aige rannpháirtíocht foghlaimeoirí faoi mhíbhuntáiste a mhéadú, go háirithe 
iad siúd atá ag tabhairt faoi chláir litearthachta agus scileanna. Tá an ciste dírithe go mór ar 
thógáil an bhonneagair dhigitigh de sholáthraithe oideachais pobail, lena n-áirítear feistí agus 
bogearraí a sholáthar, agus cur lena gcumas foghlaim a sheachadadh. Dearadh an ciste go 
sonrach chun dul i ngleic le neamhionannais agus tacú le rochtain ar oideachas pobail, agus 
bhí sé beartaithe freisin aghaidh a thabhairt ar ghníomhartha sonracha sa Straitéis 
Litearthachta d’Aosaigh (ALL) chun maoiniú a dhíriú ar rochtain ar theicneolaíocht agus 
gléasanna, rochtain pobail ar wi-fi agus acmhainní leathanbhanda a leathnú agus chun 
aghaidh a thabhairt go díreach ar riachtanais litearthachta nach bhfuiltear ag freastal orthu. 

In 2022, chuir BOOMSL maoiniú €99,768 ar fáil do 47 grúpa pobail ar fud Mhaigh Eo, Shligigh 
agus Liatroma. 

10. Eolas Teagmhála 
 

PRÍOMHOIFIG, MAIGH EO HEAD OFFICE, MAYO 
Bord Oideachais agus Oiliúna Mayo, Sligo and Leitrim  
Mhaigh Eo, Shligigh agus Liatroma Education and Training Board 
An Baile Nua, Newtown 
Caisleán an Bharraigh Castlebar 
Co. Mhaigh Eo Co. Mayo 
F23 DV78 F23 DV78 
 
Teil: +353 (0)94 902 4188 Facs: +353 (0)94 902 4187 R-phost: infomayo@msletb.ie 
 

 
 

SLIGEACH SLIGO 
Bord Oideachais agus Oiliúna Mayo, Sligo and Leitrim  
Mhaigh Eo, Shligigh agus Liatroma, Education and Training Board, 
Sráid Na Cé Quay Street 
Sligeach Sligo 
F91 XH96 F91 XH96 
 
Teil: +353 (0)71 91 94800 Facs: +353 (0)71 91 44121 R-phost: infosligo@msletb.ie 
 

 
 

LIATROMA LEITRIM 
Bord Oideachais agus Oiliúna Mayo, Sligo and Leitrim  
Mhaigh Eo, Shligigh agus Liatroma, Education and Training Board, 
Ardán Sheoirse Naofa, St. George’s Terrace 
Cora Droma Rúisc Carrick-on-Shannon 
Co. Liatroma Co. Leitrim 
N41 W2X7 N41 W2X7 
 
Teil: 353 (0)71 96 20024 Facs 353 (0)71 96 21362 Ríomhphost: infoleitrim@msletb.ie 
 

 
 
Suíomh Gréasáin 
 
http://msletb.ie 

 
  

mailto:infosligo@msletb.ie
http://msletb.ie/

11. Gluais 
 

TFO Tionscnaimh um Fhilleadh ar an Oideachais 

CE Príomhfheidhmeannach 

FGL Forbairt Ghairmiúil Leanúnach 

IOP Ionad Oiliúna Pobail 

ESOL Béarla do Chainteoirí Teangacha Eile 

BO Breisoideachais agus Oiliúint 

FSS Feidhmeannacht na Seirbhíse Sláinte 

TFC Teicneolaíocht Faisnéise agus Cumarsáide 

TOÁ Tionscnaimh Oiliúna Áitiúla 

BOOMSL Bord Oideachais agus Oiliúna Mhaigh Eo, Shligigh agus Liatroma 

CNC Creat Náisiúnta Cáilíochtaí 

SFGM An tSeirbhís um Fhorbairt Ghairmiúil do Mhúinteoirí 

CIA Cúrsaí Iar-Ardteistiméireacht 

DCCÉ Dearbhú Cáilíochta agus Cáilíochtaí Éireann 

RSO Riachtanais Speisialta Oideachais 

SDO Scileanna don Obair 

SDOG Scéim Deiseanna Oiliúna Gairmoideachais 

OTA Ollscoil Teicneolaíochta an Atlantaigh 

SEED Forbairt Straitéiseach Rannpháirtíochta Fostóra 

AD Acmhainní Daonna 

EY Comhlacht Cuntasaíochta Ernst Young 

 

 

 

 

 

 

 

 

 

 

 



38 

 

12. Aguisín 1: Scoileanna, Ionaid agus Coistí BOOMSL 
 

SCOILEANNA SONRAÍ 

Maigh Eo  

Coláiste Pobail Acla 

Poll Rathnaí, Gob an Choire, Co. Mhaigh Eo, F28 
CP49 

http://colaistepobailacla.ie/  

Coláiste Dháibhéid agus 

Coláiste Breisoideachais Chaisleán an Bharraigh 

Springfield, Caisleán an Bharraigh, Co. Mhaigh Eo, 

F23 VY15  www.davittcollege.com /An Baile Nua, 
Caisleán an Bharraigh, Co. Mhaigh Eo, F23 EW84 

https://ccfe.ie/ 

Coláiste Mhaighne 
Béal an Átha, Co. Mhaigh Eo, F26 W884 

www.moynecollege.ie  

Coláiste Chomain 
Ros Dumhach, Co. Mhaigh Eo, F26 YR99 

www.gcr.ie  

Coláiste Bhreandáin 
Béal an Mhuirthead, Co. Mhaigh Eo, F26 C782 

www.stbrendancollege.com  

Coláiste Pobail Sheosaimh 

Béal Átha na Sróna, Baile Chathail, Co. Mhaigh Eo, 
F12 WE19 

www.sjcc.ie  

Coláiste Phádraig 
Crosaire Leacain, Cill Ala, Co. Mhaigh Eo, F26 NW52 

www.lackencross.ie  

Coláiste Thiarnáin 

Crois Mhaoilíona, Co. Mhaigh Eo, F26 WK25 

mayosligoleitrim.etb.ie/school/st-tiernans-
college/   

Coláiste Breisoideachais Chathair na Mart 
Cathair na Mart, Co. Mhaigh Eo, F28 TP82 

www.westportcfe.ie  

Sligeach  

Coláiste Pobail Bhéal Átha an Fhóid agus 

Coláiste Breisoideachais Shligigh 

Bóthar an Ghalltrumpa, Sligeach, F91 DY66 

www.ballinodecollege.com / www.sligocfe.ie  

Coláiste Iascaigh 
Iascaigh, Co. Shligigh, F26 EC56 

www.colaisteiascaigh.ie  

Iar-bhunscoil Chúil Dheá 
Baile idir Dhá Abhainn, Co. Shligigh, F52 XE71 

www.coola.ie  

Coláiste an Chorainn 

Baile an Mhóta, Co. Shligigh, F56 DP86 

www.corrancollege.com  

 

Iar-bhunscoil na Gráinsí Asn Ghráinseach, Co. Shligigh, F91 F722 

http://colaistepobailacla.ie/
http://www.davittcollege.com/
https://ccfe.ie/
http://www.moynecollege.ie/
http://www.gcr.ie/
http://www.stbrendanscollege.com/
http://www.sjcc.ie/
http://www.lackencross.ie/
http://mayosligoleitrim.etb.ie/school/st-tiernans-college/
http://mayosligoleitrim.etb.ie/school/st-tiernans-college/
http://www.westportcfe.ie/
http://www.ballinodecollege.com/
http://www.sligocfe.ie/
http://www.colaisteiascaigh.ie/
http://www.coola.ie/
http://www.corrancollege.com/

grangepps.ie  

Coláiste Thuaisceart Chonnacht 
Tobar an Choire, Co. Shligigh, F91 X883 

northconnaughtcollege.net  

Liatroim  

Gairmscoil Charraig Álainn 

Carraig Álainn, Co. Liatroma, H12 TD72 

mayosligoleitrim.etb.ie/school/carrigallen-
vocational-school 

Gairmscoil Dhroim Seanbhó 
Droim Seanbhó, Co. Liatroma, N41 D623 

www.dvs.ie  

Coláiste Loch Aillionn 
Droim Caorthainn, Co. Liatroma, N41 XT98 

www.loughallencollege.ie  

Coláiste Pobail Mhaothla 
Maothail, Co. Liatroma, N41 YT72 

mohillcommunitycollege.ie  

 

IONAID BHREISOIDEACHAIS AGUS OILIÚNA SONRAÍ 

Maigh Eo:  

Ionad Oiliúna Bhéal an Átha Ceathrú an Chaisleáin Thiar, Béal an Átha, F26 P278 

Ionad Breisoideachais Páirtaimseartha Chlár 
Chlainne Mhuiris 

Lána an tSéipéil, Chlár Chlainne Mhuiris, Co. Mhaigh 
Eo, F12 F5W7 

Ionad Breisoideachais Acla 
Ionad Oideachais Allamuigh Acla, 

Acaill, Co. Mhaigh Eo, F28 H7F2 

SDOG Bhéal Átha na Muice Béal Átha na Muice, Co. Mhaigh Eo, F12 DC93 

SDOG / Ógtheagmháil Bhéal an Átha 
Bóthar na hArdeaglaise, Béal an Átha, Co. Mhaigh 
Eo, F26 FEF4 

SDOG / Ógtheagmháil Bhaile an Róba/ 

Ionad Breisoideachais Bhaile an Róba 
Baile an Róba, Co. Mhaigh Eo, F31 FK54 

Ógtheagmháil Choillte Mach Coillte Mach, Co, Mhaigh Eo, F12 CK33 

Ionad Breisoideachais Bhéal an Mhuirthead Béal an Mhuirthead, Co. Mhaigh Eo, F26 D8H2 

Ionad Breisoideachais Bhéal an Átha Béal an Átha, Co. Mhaigh Eo, F26 E264 

Ionad Breisoideachais Bhéal Átha hAmhnais Béal Átha hAmhnais, Co. Mhaigh Eo, F35 A064 

Ionaid Bhreisoideachais agus Oiliúna Caisleán an 
Bharraigh 

Caisleáin an Bharraigh (Droichead an Rí), F23 FW70 

Sligeach:  

Ionad Oideachais Aosaigh, Sligeach Sráid an Chaisleáin, Sligeach, F91 DK33 

http://grangepps.ie/
https://northconnaughtcollege.net/
http://mayosligoleitrim.etb.ie/school/carrigallen-vocational-school/
http://mayosligoleitrim.etb.ie/school/carrigallen-vocational-school/
http://www.dvs.ie/
http://www.loughallencollege.ie/
https://mohillcommunitycollege.ie/

Coláiste Bhéal Átha an Fhóid / Coláiste 
Breisoideachais Shligigh 

Sráidbhaile an Ghalltrumpa, Béal Átha an Fhóid, 
Sligeach 

Ionaid Oiliúna Shligigh Baile Uí Theimhneáin, Sligeach, F91 N284 

Ógtheagmháil Shligigh Eastát Tionscail Chliabhraigh, Sligeach, F91 FY68 

Liatroim:  

CIA - Mayflower, Droim Seanbhó Droim Seanbhó, Co. Liatroma, N41 Y8P6 

Oideachas Aosach - Ionad Bee Park, Cluainín Cluainín, Co. Liatroma, F91 HCD9 

Oideachas Aosach - Teach na Toirbhearta, 

Cora Droma Rúisc 
Cora Droma Rúisc, Co. Liatroma, N41 A2H5 

Coláiste Marion Maothail, Co. Liatroma, N41 CY58 

 

 

 

COISTÍ BOO MHAIGH EO, SHLIGIGH AGUS LIATROMA 

An Coiste Iniúchóireachta agus Riosca 

Coiste Airgeadais 

An Coiste Breisoideachais agus Oiliúna 

An Coiste Óige agus Ealaíon  

Coiste Comhairleach Ógtheagmhála 

Tá ionadaithe ag BOOMSL freisin in Ollscoil Theicniúil an Atlantaigh (OTA) 

OTA Shligigh, OTA na Gaillimhe-Maigh Eo agus OTA Leitir Ceanainn 

 

 


